
Гу зылъытапхъэ
КъБР-м и Iэтащхьэм и Администрацэм жэщми махуэ-

ми щолажьэ  коррупцэм пэщIэтыным теу хуауэ пIащIэ-
гъуэкIэ цIыхухэр здэпсалъэ хъун телефонхэр: 8(8662)               
40-89-70, 40-34-32.

Дагъыстэным къыщыхъуахэм игъэ-
пIейтеящ цIыху куэд. Къэбэрдей-Балъ-
къэрым и Iэтащхьэ КIуэкIуэ Казбеки за-
хуигъэзащ ди гъунэгъухэм. 

«Ди республикэм ис псори мы махуэхэм 
гузавэу кIэлъоплъ щIыуэпс къэхъукъащIэм 
къыдэкIуауэ Дагъыстэным щыIэ щытыкIэм.

Къэбэрдей-Балъкъэрым щыпсэухэми си 
щхьэми къыдбгъэдэкIыу сахуогузавэ зи 
Iыхьлы, благъэ а насыпыншагъэм хэкIуэ-
дахэм.

Бэрэжьей кIуам Дагъыстэн Республикэм 
щыIэ МЧС-м зыпытщIэри, зэфэн псыуэ 
тонн 60 яхуедгъэшащ ди къуэш республи-
кэм щыпсэухэм. А лэжьыгъэм пытщэнущ.

Дагъыстэн Республикэм и Iэтащхьэ Ме-
ликов Сергей Алим и къуэмрэ сэрэ Iуэху 
щытыкIэм теухуауэ дызэрощIэ.

Дэ дыхьэзырщ, хуей хъумэ, зэрытху -
зэфIэкIкIэ дадэIэпыкъуну», - щитхащ 
 КъБР-м и Iэтащхьэм МАХ-м щиIэ на-
пэкIуэцIым.

Къэбэрдей-Балъкъэр Республикэм и 
Iэтащ хьэм 2023 гъэм бадзэуэгъуэм и 25-м 
«Къэбэрдей-Балъкъэр Республикэм и Iэта-
щхьэм и стипендиехэр оркестр Iэмэпсы мэ-
хэм Iэзагъэшхуэ къагъэлъагъуэу еуэ музы-
кант ныбжьыщIэхэм папщIэ гъэувыным и 
IуэхукIэ» къыдигъэкIа Указ №71-УГ-м ипкъ 
иткIэ унафэ сощI:

Къэбэрдей-Балъкъэр Республикэм и Iэта-
щхьэм оркестр Iэмэпсымэхэм Iэзагъэшхуэ 
къагъэлъагъуэу еуэ музыкант ныбжьы щIэ-
хэм папщIэ игъэува стипендиехэр ирагъэ-
кIуэкIа къызэрыхах зэпеуэм кърикIуахэм 
япкъ иткIэ 2026 гъэм етын:

Асафьевэ Далилэ Роман и пхъум - «Те-
мыркъан Б.Хь. и цIэр зезыхьэ Къэбэрдей-
Балъкъэр къэрал филармоние» къэрал 
щэн хабзэ кIэзонэ IуэхущIапIэм и симфоние 
оркестрым и артисткэм;

АфIэунэ Фаридэ Хьэжмурат и пхъум - 
«Темыркъан Б.Хь. и цIэр зезыхьэ Къэбэр-
дей-Балъкъэр къэрал филармоние» къэрал 
щэнхабзэ кIэзонэ IуэхущIапIэм и симфоние 
оркестрым и артисткэм;

Къэзанш Мурат Хьэсэн и къуэм - «Те-
мыркъан Б.Хь. и цIэр зезыхьэ Къэбэрдей-
Балъкъэр къэрал филармоние» къэрал 
щэн хабзэ кIэзонэ IуэхущIапIэм и симфоние 
оркестрым и артистым;

КIасэ Амал Артур и пхъум - «Темыр къан 

Б.Хь. и цIэр зезыхьэ Къэбэрдей-Балъкъэр 
къэрал филармоние» къэрал щэнха бзэ кIэ-
зонэ IуэхущIапIэм и симфоние оркестрым и 
артисткэм;

Михайловэ Маритэ Вячеслав и пхъум - 
«Темыркъан Б.Хь. и цIэр зезыхьэ Къэбэр-
дей-Балъкъэр къэрал филармоние» къэ-
рал щэнхабзэ кIэзонэ IуэхущIапIэм и сим-
фоние оркестрым и артисткэм;

Мусукаевэ Джамиля Мурадин и пхъум - 
«Темыркъан Б.Хь. и цIэр зезыхьэ Къэбэр-
дей-Балъкъэр къэрал филармоние» къэрал 
щэнхабзэ кIэзонэ IуэхущIапIэм и симфоние 
оркестрым и артисткэм;

Хадарцевэ Алинэ Авенир и пхъум - 
«Темыркъан Б.Хь. и цIэр зезыхьэ Къэбэр-
дей-Балъкъэр къэрал филармоние» къэ-
рал щэнхабзэ кIэзонэ IуэхущIапIэм и сим-
фоние оркестрым и артисткэм;

Хъурей Максим Сергей и къуэм - 
«Темыркъан Б.Хь. и цIэр зезыхьэ Къэбэр-
дей-Балъкъэр къэрал филармоние» къэрал 
щэнхабзэ кIэзонэ IуэхущIапIэм и симфоние 
оркестрым и артистым.

     Къэбэрдей-Балъкъэр Республикэм
     и Iэтащхьэ                   КIУЭКIУЭ  Казбек
Налшык къалэ
2026 гъэм гъатхэпэм и 30-м
№32-УГ

Хабзэ хъуауэ, Урысей 
 географие зэгухьэныгъэм 
(РГО) Къэбэрдей-Балъкъэ-
рым щиIэ къудамэм и ЩIа-
лэгъуалэ клубым илъэс лэ-
жьыгъэр яублэ гъатхэ зе-
кIуэкIэ. Зэгухьэныгъэм хэт 
зи щIалэгъуэхэм я мыгъэ-
рей лъагъуэхэр яунэтIащ ди 
республикэм и къалащхьэ 
Налшык и щIы пIэ нэхъ лъагэ 
дыдэмкIэ - Нарт бгымкIэ.  
Ар ирырагъэ хьэлIащ РГО-м 
ЩIа лэгъуалэ къудамэ иIэ 
зэрыхъурэ илъэ си 10 зэ ры-
рикъум, гъатхэ туризмэмрэ 
зыгъэпсэхугъуэ лъэхъэ нэм-
рэ къызэ ры зэIуахри а зе-
кIуэмкIэ ягъэбелджылыуэ. 

РГО-м Къэбэрдей-Балъкъэ-
рым щиIэ къудамэм и ЩIалэ-
гъуалэ центрым и унафэщI 
Мокаев Тенджыз «РИА» хъы-
барыщIэхэр» агентствэм и 
 напэкIуэцIым зэрыщыжиIэм-
кIэ, «Альтаир» щIалэгъуалэ 
клубыр зэрыщыIэ илъэсхэм 
къриубыдэу гъэ къэс апхуэдэ 
гъатхэ зекIуэ хьэлэмэт икIи 
купщIафIэ къызэрагъэпэщ. 
Къыхэдгъэщынщи, клубым и 
фIэщыгъэр епхащ «Альтаир» 
вагъуэм и цIэм. Ар ЩIым 
нэхъ пэгъунэгъу дыдэ («Си-
риус»-м къыкIэлъокIуэ) ва-
гъуэхэм ящыщщ, гъатхэ-
бжьы хьэ лъэхъэнэхэм ар уа-
фэ джабэм нуру къаблэу щы-
болъагъу. 

Мыгъэрей Iуэхум щIалэ-
гъуа лэ куэд хэтащ. Балигъхэ-
ми ныбжьыщIэхэми зэхуэдэу 
яфIэгъэщIэгъуэнт зекIуэ лъа-
гъуэм зыхуишэ щIыпIэхэм 
щалъагъухэр. Псом хуэдэж-
тэкъым ар апхуэдэ гъуэгуанэ 
япэу зэпызычхэм я дежкIэ. 
Абыхэм зыкIуэцIрыкI щIы пIэ-
хэр ирагъэцIыхурт мызэ-мы-

Къэрал 16-м я лъэIу 600-м щIигъу къыIэрыхьащ накъы-
гъэм Къэбэрдей-Балъкъэрым щекIуэкIыну «Кинокав-
каз-2026» дунейпсо щIалэгъуалэ фестивалым. 

ЕТХУАНЭУ мы гъэм екIуэкI зэхыхьэм апхуэдиз иджыри 
къыздэсым хэтакъым, къызэгъэпэщакIуэхэм къызэрыха-
гъэщымкIи, абы къегъэлъагъуэ фестивалым хэтыну хуейхэр 
нэхъыбэ зэрыхъумрэ къыхуащI гулъытэр зыхуэдэмрэ. 

Фестивалым ирагъэхьа лэжьыгъэхэм къызэщIаубыдэ Iуэху-
гъуэ зэхуэмыдэхэри жанр зэмылIэужьыгъуэхэри: драмэ, 
триллер, дзэ кино, тхыдэ, биографие фильмхэр, дэф тэрхэр  
зи лъабжьэхэр. Апхуэдэуи абыхэм яхэтщ анимацэмрэ макъа-
мэ мультфильмхэмрэ, цIыхухэм я гугъуехь хэм тепсэлъыхь 
нэтын кIэщIхэр.

Фестивалым къыхыхьа къэралхэм ящыщщ Испаниер, 
 Армениер, Белоруссиер, Къыргъызыр, Къэзахъстаныр, Бра-
зилиер, Италиер, Ираныр, Аргентинэр, Бельгиер, Индиер, 
Латвиер, Мексикэр, Тыркур, Узбекистаныр, Чилир. Уры сейм 
къикIа лъэIухэм къызэщIаубыдэ щIыналъэ 65-рэ - Камчаткэм 
къы щыщIэдзауэ Калининград нэс. Кавказ Ищхъэрэ феде-
ральнэ округым лэжьыгъэ 40-м щIигъу ягъэхьащ. Абыхэм 
яхэтщ Налшык щыщхэм я Iэдакъэ щIэкIхэри.

«Кинокавказ - 2026» зэхыхьэр накъыгъэм и 14 - 16 махуэхэм 
Налшык къалэм Кавказ Ищхъэрэм ГъуазджэхэмкIэ и къэрал 
институтым щекIуэкIынущ. Ар зэхашэ Урысейм  ЩэнхабзэмкIэ 
и министерствэр къадэIэпыкъуу. Къызэгъэ пэщакIуэхэм я му-
радщ мыбы мастер-классхэр щрагъэкIуэ кIыну, урысей кине-
матографистхэм, артистхэм, IэщIагъэлI хэм цIыхухэр Iуагъэ-
щIэну.

Зэпеуэм хэтыну лэжьыгъэ 70 къыхахащ. Абыхэм хагъэхьащ 
джэгукIэ фильм кIэщIу 22-рэ, анимацэ фильм кIэщIу 17, теле-
визионнэ фильму 9, документальнэ филь му 13, социальнэ 
видеороликыу 9. ТекIуахэр игъэбелджы лынущ урысей ре-
жиссёрхэр, сценаристхэр, продюсерхэр, актёрхэр, киновед-
хэр зыхэт къэпщытакIуэ гупым.

«Мы гъэм зэхьэзэхуэ нэхъ ин дыдэ здэщыIэр  фильм кIэщI 
жанрырщ. Анимацэ лIэужьыгъуэми и бжыгъэм фIыуэ хэ-
хъуащ. УегъэгуфIэ автор ныбжьыщIэ ды дэхэм къабгъэдэкI 
лэжьыгъэхэм я бжыгъэм зэрыхэхъуам - фестивалым нэ-
хъыщIэ дыдэу хэтым и ныбжьыр илъэс 15 къудейщ зэрыхъур», 
- къыхегъэщ фестивалым и продюсер Челикин Артём.

Фестивалым кърикIуахэр къыщызэщIакъуэжынущ саугъэт-
хэр щатыну пшыхьым, Налшык щекIуэкIынум. 

Кавказ Ищхъэрэ щIалэгъуалэ кинофестивалыр кинемато-
графист ныбжьыщIэхэм защIэгъэкъуэным, щэнхабзэ Iуэху-
хэм кIэ цIыхухэр зэрызэдэлажьэм зегъэужьыным хуэунэтIащ.

БАГЪЭТЫР Луизэ.

Росстатым къызэритамкIэ, 2026 гъэм 
и мазаем Къэбэрдей-Балъкъэрым 
 уасэхэм щыхэхъуащ процент 1,10-кIэ 
абы ипэ ита мазэм елъытауэ. Илъэс 
пIалъэкIэ къэбгъэлъагъуэмэ, инфля-
цэр проценти 5,8-м нэсыху республи-
кэм ар щехащ икIи УФ-м ику иту 
щыщыIэм  нэхърэ нэхъ мащIэщ (про-
центи 5,91-рэ). 

МАЗАЕМ нэхъыбэу хэхъуащ ерыскъым 
и уасэм. ЦIыхухэм хуащIэ Iуэху тхьэбзэ-
хэри нэхъ лъапIэ хъуащ а пIалъэм къриу-
быдэу. Мыдрейуэ, хьэп шыпхэм я уасэм 
зэ рыхэ хъуа щыIэкъым. Апхуэдэу щыхъу-
кIи, абы хэми ерыскъыми я уасэм 

Гузэвэгъуэ хэхуахэм зыщIагъакъуэ

Къэбэрдей-Балъкъэр Республикэм и Iэтащхьэм оркестр Iэмэпсымэхэм Iэзагъэшхуэ 
къагъэлъагъуэу еуэ музыкант ныбжьыщIэхэм папщIэ игъэува стипендиехэр

2026 гъэм зыхуагъэфэщахэм етыным и IуэхукIэ

Къэбэрдей-Балъкъэр Республикэм
и Iэтащхьэм и Указ

Гъатхэ зекIуэм и лъагъуэхэр

тIэу а зекIуэм хуэдэхэм хэ та 
нэ хъыжьыIуэхэм. 

Махуэр уэлбанэу щытами, 
«гъуэгум кIапсэ езыдза» ту-
рист ныбжьыщIэхэр абыи хуэ-
хьэзыру къыщIэкIащ. Ахэр ду-
нейм и щытыкIэм хуэкIуэу 
хуэпат, зыхуей-зыхуэфI псом-
кIи къызэгъэпэщат. Гъуазэу 
ягъэува бгым и щхьэщыгум 
нэса нэужь, ахэр абдеж ще-
тIысэхащ, щIэх дыдэу зэ-
щIагъэста мафIэм бгъэдэ-
сащ, и бзийхэмкIэ загъэхуэ-
бэжу, къыздащта гъуэмы лэ-
хэр IэфIу зэдашхыу, зекIуэм 
къарита гукъыдэжымрэ дэ-
рэжэгъуэмкIэ зэдэгуашэу. 

ЩIалэгъуалэм яIуатэ хъы-
бар псоми щэхуу щIэдэIу 
хуэдэт Нарт бгы цIыкIури. 
Налшык къэзыухъуреихь мэ-
зылъэхэм къахэщ а лъага-
пIэм къиубыдыр зыхуэдизыр, 
Iэгум илъым хуэдэу, фIы 
дыдэу уолъагъу бгым и щхьэ-
щыгум уитмэ. Бгы джабэ-
хэмрэ ехыпIэ задэхэмрэ зэ-
щIащтащ бжей куэду зэрыт 
мэзылъэ цIыкIухэм. Нартым 
узэрыдэкIуей лъагъуэм япэ-
щIыкIэ ухуешэ куэду къы щыкI 
зей чыцэхэм я фIыгъэкIэ 
 «Зеилъэ» («Кизиловка») зы-
фIа ща Iуащхьэм и щыгум. 
Абы ущхьэпрокIри, адэкIэ 

Нар тым ухуокIуэ. 
Зи нэгу зезыгъэужьхэм я 

зекIуапIэу щыт а лъагъуэ цIэ-
рыIуэр ди къэралым и тхыдэм 
къыхэнащ. 1941 - 1945 гъэхэм 
екIуэкIа Хэку зауэшхуэм и 
етIуанэ илъэсым Нарт бгым и 
щхьэщыгум щаухуауэ щы -
тащ бийм кIэлъыплъынымкIэ 
IэнатIэ щхьэхуэ. Налшык - 
 Орджоникидзе зыхъумэ жы-
ныгъэ дзэ операцэ хэхам хэту, 
1942 гъэм Нарт бгыщхьэм 
щызэхуашэсат советыдзэ топ-
гъауэ гуп, Iэмалыншэу икIуэт 
37-нэ армэм и зауэлIхэр 
 яхъумэу. Абдеж зауэ гуащIэ-
хэр щекIуэкIри, бийм лъага-

пIэр къищтауэ щытащ. Куэд 
дэмыкIыу ар ди щIы налъэм 
ирахужри, щIыпIэр хуит къэ-
хъужат. А зэпэщIэувэныгъэ 
ткIийм и щыхьэт наIуэхэу шэ 
ирагъэкIахэмрэ советыдзэм, 
нэмыцэдзэм я зауэлI фащэ-
хэм ящыщ хьэп шыпхэмрэ 
бгы щхьэм щрихьэлIэрэ зе-
кIуэм и фэеплъу къызэдащ-
тэу щытащ нэгузегъэужьа-
кIуэ абы дэкIхэм. Нэхъ 
 иу жьы IуэкIэ апхуэдэ хьэп-
шыпхэр къагъуэтыжри зэщIа-
щыпэжащ хэкурыдж къэ-
лъыкIуахэм. 

А псоми яфIэхьэлэмэту 
щы гъуазэ зыхуащIащ гъатхэ 
зекIуэм хэта ныбжьыщIэхэм. 

«Альтаир» щIалэгъуалэ клу-
бым хэтхэм дызэрыт илъэсым 
къриубыдэу лэжьыгъэ куп-
щIафIэ куэд зэфIахыну я му-
радщ. Абыхэм хохьэ турист-
хэкурыдж, спорт, егъэджэны-
гъэ IэнатIэхэм ехьэлIахэр, 
 нэгъуэщIхэри», - жиIащ Мо-
кае вым. Зи Хэку иныр, щалъ-
хуа щIыналъэр фIыуэ зы-
лъагъу а цIыху псэ къабзэхэм 
а лэжьыгъэхэр хуа гъэ псынущ 
Урысей географие зэгухьэны-
гъэм и ЩIалэгъуа лэ зэщIэ-
хъееныгъэ къудамэр къы зэ-
рызэ рагъэпэщрэ илъэси 10 
зэрырикъум. Къэрал зэгу-
хьэныгъэм и щIыналъэ къу-
дамэм и пашэм щIалэ гъуа-
лэмрэ ныбжьыщIэхэмрэ къы-
ху риджащ а Iуэхугъуэхэм жы-
джэру хэтыну. 

КЪАРДЭН Маритэ. 

«Кинокавказ-2026»илъэсым къриу быдэу зэрыхэхъуам и куэ-
дагъыр нэхъ мащIэщ, щIыналъэм щы-
щыIэ инфляцэм елъы тауэ, ауэ Iуэхутхьэ-
бзэхэм яйр нэхъ  лъагэщ. 

Илъэсым и лъэхъэнэхэм къежьэ пхъэ-
щхьэмыщхьэ, хадэхэкI, н.къ. хэмыту, ма-
заем уасэхэр дэкIуеящ щIышылэм елъы-
тауэ икIи ар къызыхэкIар, хьэпшыпхэм, 
ерыскъым, Iуэхутхьэбзэхэм я уасэхэр 
зэрыдрагъэкIуейм щхьэкIэ щыIэ налог, 
административнэ «текъузэныгъэхэр» 
къы зэрагъэ лъэхъшарщ. Апхуэдэуи, абы 
сэбэп хуэ хъуащ языныкъуэ продукцэхэм 
я щIэ упщIэм зэрыкIэрыхуамрэ языны-
къуэхэми зэры хэхъуамрэ.

КъищынэмыщIауэ, Урысей Банкым и 
Ипщэ управленэм къызэритамкIэ, 2022 
гъэм щегъэжьауэ Кавказ Ищхъэрэм 
 щы щыIэ инфляцэм (процент 11,62-рэ) 
щы кIэрыху зэпытщ. 2024-2025 гъэхэм ар 
проценти 5,38-м нызэрыхьэсащ икIи 
 УФ-м ику иту щыщыIэм нэхърэ нэхъ ма-
щIэщ ар - проценти 7,76-рэ. 

ХЬЭЩЫКЪУЕЙ  Олег.

Уасэмрэ
хэхъуэмрэ

захъуэж

1. «Урысей Федерацэм IэщэкIэ ЗэщIэузэ-
да и Къарухэм контракткIэ къулыкъур 
щезыхьэкI зауэлIхэм зэуэ ират ахъшэм и 
IуэхукIэ», Къэбэрдей-Балъкъэр Республи-
кэм и Iэтащхьэм 2024 гъэм шыщхьэуIум и 
1-м къыдигъэкIа Указым и 1 пунктым мып-
хуэдэ зэхъуэкIыныгъэхэр хэлъхьэн:

а) пункт лъабжьэ «б»-м «гъатхэпэм и 31» 
псалъэхэр «мэкъуауэгъуэм и 30» псалъэ-
хэмкIэ, «сом мин 1500» псалъэхэр «сом 
мин 2100» псалъэхэмкIэ зэхъуэкIын;

б) пункт лъабжьэ «в»-м «гъатхэпэм и 31» 

псалъэхэр «мэкъуауэгъуэм и 30» псалъэ-
хэмкIэ, «сом мин 1800» псалъэхэр «сом 
мин 2400» псалъэхэмкIэ зэхъуэкIын;

2. Мы Указым къару егъуэт официальнэу 
къыщытрадза махуэм щегъэжьауэ. 

     Къэбэрдей-Балъкъэр Республикэм
     и Iэтащхьэ                    КIУЭКIУЭ  Казбек

Налшык къалэ
2026 гъэм мэлыжьыхьым и 1-м
№34-УГ

«Урысей Федерацэм IэщэкIэ ЗэщIэузэда и Къарухэм контракткIэ къулыкъур 
щезыхьэкI зауэлIхэм зэуэ ират ахъшэм и IуэхукIэ», Къэбэрдей-Балъкъэр 

Республикэм и Iэтащхьэм 2024 гъэм шыщхьэуIум и 1-м къыдигъэкIа
Указым и 1 пунктым зэхъуэкIыныгъэхэр хэлъхьэным и IуэхукIэ 

Къэбэрдей-Балъкъэр Республикэм
и Iэтащхьэм и Указ 

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Къулыкъум
пэрохьэ

АДЫГЕЙ. Мэ-
лыжьыхьым и 
кIэм ирагъэ-
жьэ нущ «Ады-
гейм и лIы-
х ъ у ж ь х э р » 
щIы налъэ про-
граммэм и еща-
нэ егъэджэны-
гъэ дерсхэр. 

МЫ Iуэхур хуэунэтIащ дзэ Iуэху хэхам и ве-
теранхэр къэрал, щIыпIэ къулыкъущIапIэ -
хэм щылэжьэным хуэгъэхьэзырыным. Нэ-
хъапэIуэкIэ абыхэм егъэджэныгъэ модули-
тIыр къызэранэкIащ икIи республикэм и ми-
нистерствэхэмрэ ведомствэхэмрэ IэщIагъэм 
зыщыхагъэгъуэзащ.

Иджырей егъэджэныгъэ Iыхьэр ма-
хуипщIкIэ екIуэкIынущ, ар теухуауэ щыты-
нущ «ЩIыналъэ, муниципальнэ управленэ» 
Iуэхум. ЕджакIуэхэм къэрал къулыкъущIа-
пIэхэм я ухуэкIэм зыщагъэгъуэзэнущ: щIы-
налъэхэм зэрызаужь Iэмалхэмрэ щIалэ-
гъуалэ политикэмрэ къыщыщIэдзауэ Iулъ-
хьэм зэрыпэщIэтыпхъэ мардэхэм, инвести-
цэ хэлъхьэныгъэхэм нэс.

КъызэгъэпэщакIуэхэм къызэрыхагъэ-
щамкIэ, программэм хъарзынэу щызэхэу-
хуэнащ лекцэхэмрэ IэнатIэм щызэрагъэ-
гъуэт Iэзагъымрэ. 

ДэIэпыкъуныгъэр
зэпыуркъым

КЪЭРЭШЕЙ-
Ш Э Р Д Ж Э С . 
«Уры сей зэ-
къуэт» полити-
кэ партым жы-
лагъуэ дэIэпы-
къуныгъэмкIэ 
и штабым ще-
кIуэкIащ дзэ 
Iуэху хэхам и 
в етеранхэм ядэIэпыкъухэмрэ анэхэмрэ 
щагъэлъапIэ зэхыхьэ.

ДЗЭ Iуэху хэхам хэтхэм зэрызыщIагъа-
къуэм, жылагъуэ лэжьыгъэм хуащI хэлъ хьэ-
ныгъэм папщIэ республикэм и цIыху гуа-
щIафIэхэр медалхэмрэ фIыщIэ тхылъхэмкIэ 
ягъэлъэпIащ. ЗэIущIэм къыщыхагъэщащ 
Хэкум и хъумакIуэхэм, абыхэм я унагъуэхэм 
защIэгъэкъуэным мыхьэнэшхуэ зэриIэр.

«Ромашка» НКО-м и унафэщI Пархоменкэ 
Наталье жиIащ волонтёр Iуэхум ЩIалэ-
гъуалэ политикэмкIэ управленэм и унафэщIу 
лажьэу зэрыхыхьар, хэкупсэ гъэсэныгъэмрэ 
волонтёр лэжьыгъэмрэ ифIэфIу зэрызэди-
хьыр. «Зым игъэлъагъуэ щапхъэм мыхьэнэ-

шхуэ иIэщ. Хуэныкъуэхэм дазэрыдэIэпыкъун 
зэ хуэсхьэсу къыщIэздзауэ арат сэ. Ар Къры-
мым, итIанэ Армавир едгъашэрт. ИужькIэ 
нэгъуэщI щIыналъэхэм щыщ си акъылэгъу-
хэм сарихьэлIэри, Iуэхум нэхъ зезгъэуб-
гъуащ», - жиIащ Наталье. 

КъызэгъэпэщакIуэхэм волонтёрхэмрэ ве-
теранхэм я анэхэмрэ фIыщIэ хуащIащ псэ-
емыблэжу Iуэхум зэрыхэлэжьыхьым пап-
щIэ. 

Нэхъ убзыхуа хъунущ
АБХЪАЗ. Сы-

хъум къэрал 
к о л л е д ж ы м 
Iэтауэ къыщы-
зэIуахащ япэ 
волонтёр цент-
рыр. Ар иджы 
в о л о н тё рх э р 
щы зэхуэзэну, 
щы зэдэлэ жьэ-
ну утыку хъарзынэщ. Абы ныбжьыщIэхэр 
щрагъэджэфынущ, чэнджэщ щагъуэты-
нущ, лэжьыгъэм и унэтIыныгъэ нэхъыщ-
хьэхэри щаубзыхуфынущ. 

IУЭХУР зэфIахынымкIэ сэбэп хъуащ «Уры-
сейр Iэмалхэм я къэралщ» платформэмрэ 
«Добро.рф» ассоциацэмрэ. Центрым и лэ-
жьыгъэм унэтIыныгъэ зэмылIэужьыгъуэхэр 
къызэщIиубыдэнущ - «ТекIуэныгъэм и волон-

тёрхэр», «Волонтёр ротэ», медицинэ, эколо-
гие, щIэныгъэ волонтёрхэр щыIэнущ. 

Ар къыщызэIуахым хэтащ вице-премьер, 
ЩIалэгъуалэмрэ спортымкIэ къэрал коми-
тетым и унафэщI Хьэгъбэ Таращ, Парламен-
тым и депутат Садзбэ Инар, «Абхъазым и ко-
мандэ» АНО-м и унафэщI Габуние Георгий, 
Iуэхур зи нэIэ щIэт Делбэ Самантэ, шко-
лакIуэхэмрэ студентхэмрэ. Вице-премьерым 
къыхигъэщащ республикэм и унафэщIхэм 
«къэрал ухуэныгъэм сэбэп хуэхъу» щIалэ-
гъуалэ жэрдэмхэм гулъытэ хэха зэры-
хуащIыр. Вице-премьерым къыхигъэщхьэ-
хукIащ волонтёр зэщIэхъееныгъэм зе-
гъэужьыным езым хуищIа хэлъхьэныгъэри. 

Габуние Георгий къыщыпсалъэм нэхъ 
зытригъэщIар утыкур зыми зэремыщхьырщ: 
«Центрыр, ипэжыпIэкIэ, республикэм и во-
лонтёрхэм я япэ еджапIэщ. Iуэхум лъабжьэ 
хуэхъун хуейр, лъэпкъ хабзэхэм, къызэри-
гъэувым тету, зыр зым дэIэпыкъунырщ. Аб-
хъазым и щIэблэм Iэмал псори яIэнущ жы-
лагъуэм щхьэпэну жэрдэмхэр зрагъэхъулIэ-
нымкIэ». 

Парламентым и депутат Садзбэ Инари 
щIалэгъуалэм ехъуэхъуащ я мурадхэр зра-
гъэхъулIэну икIи ядэIэпыкъуну зэрыхьэзы-
рыр жиIащ.

КЪЭБАРТ  Мирэ.
Сурэтхэр «Советская Адыгея» газетым, 

«РИА КъШР», «Апсны-пресс» хъыбарегъа-
щIэ агентствэхэм я сайтхэм къитхащ.



№42 (24.948) 2026  ГЪЭМ  МЭЛЫЖЬЫХЬЫМ  И  722
Дызэкъуэту

Фэеплъ

Нобэ  Узыншагъэм  и  дунейпсо  махуэщ

Зыгъэхьэзырар
ЩХЬЭЩЭМЫЩI Изэщ.

Дунейм 
щыхъыбархэр

Насып  зимыIэм  и  дзэр  
хъудырми  IуещIыкI.

Лъэпкъ Iущыгъэ:

Щытхъурэ фIыщIэрэ пылъу

Псыхуабэ къалэм щыIэ «ТАСС Кавказ» 
щIыналъэ хъыбарегъащIэ центрым ще-
кIуэкIащ «Хэкум и хъумакIуэхэр» къэрал 
фондыр къызэрызэрагъэпэщрэ блэкIа 
илъэсищым КИФЩI-м и щIыналъэхэм 
зэфIагъэкIа лэжьыгъэхэм ятеухуа зэIу -
щIэ. Абы ирагъэблэгъащ фондым и Став-
рополь, Осетие Ищхъэрэ – Алание, Къэбэр-
дей-Балъкъэр къудамэхэм я унафэщIхэр. 

АХЭР тепсэлъыхьащ я лэжьыгъэм щы-
нэхъыщхьэ унэтIыныгъэхэмкIэ яхузэфIэкIа-
хэм, зыгъэпIейтей Iуэхугъуэхэм. Абыхэм 
 хохьэ СВО-м и ветеранхэр лэжьыгъэ Iэна-
тIэхэмкIэ къызэгъэпэщыныр, абыхэмрэ дзэ 
Iуэху хэхам хэкIуэдахэм я бынхэмрэ егъэ-
джэныгъэ IуэхукIэ защIэгъэкъуэныр, я псэу-
пIэхэр я узыншагъэм хуэкIуэу зэгъэпэщы-
ныр, психологие дэIэпыкъуныгъэхэр ягъуэ-
тыныр, къэралым, щIыналъэм я щэнхабзэ, 
спорт гъащIэм ахэр къыхэшэныр, нэ-
гъуэщIхэри. 

«Хэкум и хъумакIуэхэр» къэрал фондым и 
Къэбэрдей-Балъкъэр къудамэм и унафэщI 
Дадэ МуIэед зэIущIэм щытепсэлъыхьащ дзэ 
Iуэху хэхам хэтахэр лэжьыгъэкIэ къызэгъэ-
пэщыным ехьэлIа къалэнхэм зэрехъу лIэм.

«Гулъытэ хэха худощI ахэр лэжьыгъэ Iэна-
тIэкIэ къызэгъэпэщыным, сыту жыпIэмэ, 
апхуэдэ лъэIукIэ цIыху куэдым зыкъытхуа-
гъазэри. Мыхьэнэшхуэ зэтт унэтIыныгъэу 
щытщ ар ди дежкIэ. Пэжыр жыпIэмэ, нобэкIэ 
дызэрыхуейм хуэдэу тхузэфIэгъэкIыркъым     
а Iуэхур. Ди нэIэ зытет ветеранхэм я процент 
64-рщ лэжьыгъэкIэ къызэгъэпэща, я щхьэ 
Iуэху зезыхуэж хъуар. Абы къикIращи, ди ве-
теранхэм я процент 36-р IэнатIэхэм поплъэ. 

Дзэ Iуэху хэхам хэтахэм я нэхъыбэм езы -
хэм я IэнатIэхэр къызэIуахащ, къэрал, му-
ници пальнэ къулыкъухэр зэрахьэ е уней 
IуэхущIапIэхэм щолажьэ. Я нэхъыбэм Iэщ, 
джэдкъаз я унэ щагъашхэ, жыг хадэ щызэра-
хьэ. Дауи, дыхуейт, ветеранхэм я нэхъыбэр 
къэрал, уней IуэхущIапIэхэм, нэгъуэщIхэми 
IэнатIэ щыпэрыту официальнэу абыхэм 
щылэжьэну. 

НобэкIэ, ди фондымрэ КъБР-м Лэжьы-
гъэмрэ цIыхухэм социальнэ и лъэныкъуэкIэ 
къащхьэщыжынымкIэ и министерствэмрэ 
зэгъусэу долэжь ар зэдгъэхъулIа зэрыхъу-
ным. Догугъэ, социальнэ зэгурыIуэныгъэхэм 
я фIыгъэкIэ (уней IуэхущIапIэхэр къызэзы-
гъэпэщын мурад зиIэхэм сом мин 350-м 
нэблагъэ, я щхьэ хуэлэжьэжыну зезыгъэтха-
хэм - сом мин 200-м нэблагъэ иратынущ) 
 ветерану 100-м щIигъум официальнэу лэ-
жьыгъэхэр яIэну. Мыбдежым къыхэгъэщып-
хъэщ социальнэ зэгурыIуэныгъэ зращIылIэ-
хэм я унагъуэхэм я хэхъуэр къамыгъэлъа-
гъуэми зэрыхъунур, абы ехьэлIауэ унафэ зэ-
рыщыIэм къыхэкIыу», - жиIащ Дадэ МуIэед.

Апхуэдэуи абы къыхигъэщащ республи -
кэм и IуэхущIапIэ нэхъ инхэм, нэхъыбэу 
 мэкъумэш IэнатIэм пыщIахэм, КъБР-м и Са-
ту-промышленнэ палатэм, КъБР-м и Про-
мыш ленникхэмрэ хьэрычэтыщIэхэмрэ я 
зэгу хьэныгъэм зэгурыIуэныгъэхэр фондым 
зэрыращIылIар. 

КъБР-м и фондым и унафэщIым къызэхуэ-
сахэм гу лъаригъэтащ егъэджэныгъэ Iуэху-
хэмкIэ ветеранхэм защIэгъэкъуэным ехьэ-
лIауэ лэжьыгъэ пыухыкIахэр зэрырагъэкIуэ-
кIыр. 

«Къэралым щыIэ хабзэм ипкъ иткIэ еджа-
пIэ нэхъыщхьэхэм зэгурыIуэныгъэхэр ет щIы-
лIащ. Дэ абы дебакъуэркъым икIи ар къызэ-
пыдудыркъым, ауэ ветеранхэр щыщIэ тIыс-
хьэкIэ, абыхэм дадоIэпыкъу», - къыхигъэ-
щащ абы. 

Апхуэдэуи Дадэм жиIащ: «СВО-м къикIы-
жахэм ящыщу процент 60-м еджапIэ нэ-
хъыщхьэхэмрэ курытхэмрэ къаухащ. Адрей-
хэм курыт щIэныгъэ яIэщ. Иужьрейхэм чэн-
джэщ ядот колледжхэм щIэтIысхьэну. Сыту 
жыпIэмэ, IэщIагъэ зиIэм и щхьэр хуэпIыжы-
нущ. Мыдрейуэ, колледжым и диплом зиIэ-
ми школ фIэкIа къэзымыухами фондыр ядо-
Iэпыкъу, щIэныгъэ ищхьэ зрагъэгъуэтыну 
жэрдэм абыхэм ящIауэ щытмэ. 

Ветеранхэм я дэфтэрхэр вузхэм щIалъхьэ, 
дэ адэкIэ - лъэIухэр яхудогъэхь, щыIэ квотэ-
хэм ахэр хэгъэхьэн хуэдэу. ХэкIыпIэфIщ ар». 

СВО-м ныкъуэдыкъуагъэ хэзыхахэм я псэу-
пIэхэр абыхэм я узыншагъэм хуэкIуэу яхузэ-
гъэпэщыным, протезхэмкIэ, нэгъуэщI техни-
кэ, IэмэпсымэхэмкIэ защIэгъэкъуэным ехьэ-
лIауэ ялэжьхэми тепсэлъыхьащ Дадэ МуIэед. 

НобэкIэ, апхуэдэ ветеранхэм я псэупIэу 
 37-р абыхэм я узыншагъэм хуокIуэ. Илъэсым 
зэрыщIидзэрэ псэупIэу 5 зыхуей хуагъэзащ. 
Иджыри псэупIэу 29-м я дэфтэрхэр хьэ -
зырщ, абыхэм ехьэлIауэ комиссэм унафэ 
 къищтащ. Къыхэгъэщыпхъэщ районхэм щы-
Iэ комиссэхэм зэхъуэкIыныгъэхэр зэрагъуэ-
тар: абыхэм хагъэхьащ фондым и лIы кIуэ-
хэри. Абыхэм зэгъусэу псэупIэхэм я щытыкIэр 
къапщытэ, дэфтэрхэри ягъэхьэзыр.

ИужькIэ дэфтэрхэр Мэзкуу къалэм ягъэхь, 
абыхэм ехьэлIауэ унафэ кърагъэщтэн, ве-
теранхэр зыхуэныкъуэ оборудованэхэмрэ 
тех никэхэмрэ къыхудахын щхьэкIэ. НобэкIэ 

Техникэ щIэныгъэхэмкIэ 
док тор, профессор, 
 ЩIДАА-м и академик Що-
джэн Аслъэнбэч Хьэжумар и 
къуэр (1936 - 2021) Къэбэр-
дей-Балъкъэр Республикэм, 
Урысей Федерацэм я щIэ-
ныгъэмрэ егъэджэныгъэм-
рэ зи гуащIэ ин хэзылъхьа-
хэм, зи къалэмыпэм къы-
пыкIа лэжьыгъэ куп щIа-
фIэхэмкIэ цIэрыIуэ хъуа 
еджа гъэшхуэхэм ящыщщ. 
АдыгэлI щыпкъэр, лъэпкъ 
щIэныгъэлI цIэрыIуэр къы-
зэралъхурэ мы махуэхэм 
илъэс 90 ирокъу. 

ЩОДЖЭН Аслъэнбэч Тэрч 
щIыналъэм хыхьэ Терекскэ 
(Болэтей) къуажэм 1936 гъэм 
мэ лы жьыхьым и 11-м къы-
щалъ хуащ. 1954 гъэм абы 
 къиухащ а лъэхъэнэм Къэбэр-
дейм и еджапIэ нэхъыфIу 
 къалъытэу щыта, Налшык 
 къалэ дэта школ-интернатыр. 
Еджэным, щIэныгъэ зэгъэ-
гъуэтыным хуэ нэхъуеиншэ 
щIалэщIэм мурад ищIащ 
бгъэдэлъ зэ фIэкIым адэкIи 
хигъэхъуэну. А гуращэр иIэу 
ар кIуащ  СССР-м и щыхьэрым 
дэт еджапIэ нэхъыщхьэхэм 
ящыщ зым: Мэкъумэш Iэна-
тIэр механизацэ, электрифи-
кацэ щIынымкIэ Москва дэт 
институтым (МИМЭСХ) элек-
трификацэмкIэ и факульте-
тым. Студент илъэсхэр жы-
джэру, купщIафIэу ирихьэ-
кIащ Аслъэнбэч. Институтым 
щIэсыху ар хэтащ еджапIэм и 
комсомол комитетым, жэуап-
лыныгъэ зыпылъ къалэнхэр 
пщэрылъ къыщащIу, щIалэ-
гъуалэр зэщIэгъэуIуэным еп-
ха Iуэхушхуэхэм я жэрдэм-
щIакIуэрэ къызэгъэпэща-
кIуэу. Апхуэдиз жыджэрагъ 
зыхэлъ щIалэм гу къылъа-
мытэу къэнакъым. Щоджэ-
ным и цIэр иратхауэ щытащ 
институтым и комсомол коми-
тетым и ЩIыхь тхылъым. Ап-
хуэдэуи абы къыхуагъэфэща-
уэ щатащ ВЛКСМ-м и ЦК-м и 
ЩIыхь тхылъыр, дамыгъэри 
щIыгъуу.

1959 гъэм еджапIэ нэ-
хъыщхьэр ехъулIэныгъэкIэ 
къэ зыуха щIалэр щалъхуа 
щIыналъэм къэкIуэжащ, гуп-
сысэщIэрэ жэрдэмыщIэрэ и 

куэду. А илъэс дыдэм къы-
щыщIэдзауэ ар инженеру 
 щы лэжьащ Бахъсэн ГЭС-м. 
Иужь кIэ Налшык къыщызэ-
IуахагъащIэ электроремонт 
заводым и цехым и унафэ щIу 
ягъэкIуащ, «Къуажээнерго» 
IэнатIэм и инженер нэхъыщ-
хьэу, политтехникумым и уна-
фэщIым егъэджэныгъэ-гъэ-
сэныгъэ лэжьыгъэмкIэ и 
 къуэдзэу лэжьащ.

Бгъэдэлъ зэфIэкIхэм, щIэ-
ныгъэм адэкIи хэгъэхъуэныр 
сыт щыгъуи зи хъуэпсапIэу 
екIуэкI Щоджэныр 1963 гъэм 
щIэтIысхьащ Тимирязевым и 
цIэр зэрихьэу Москва дэт 
 мэкъумэш академием и ас-
пирантурэм. Мыбдежми фIы-
кIэ зыкъыщигъэлъэгъуащ ди 
хэкуэгъум. Аспирант Що джэ-
ныр еджапIэ нэхъыщхьэм и 
комсомол зэгухьэныгъэм и 
комитетым хагъэхьащ, иужь-
кIэ абы и секретарь къулыкъу-
ри къыхуагъэфэщащ. А 
 къу лыкъум пэрытыху Щоджэ-
ным куэд хузэфIэкIащ. Нэ-
гъуэщI еджапIэ нэхъыщ хьэ-
хэм хагъэхьэжу, иужькIэ къы-
хагъэ кIыжу, гугъу ехьу къе-
кIуэкIа IуэхущIапIэр институт 
щыхъу жым, абы къыщызэ-
ригъэпэ жыфащ цIыху мини 5 
зыхэт комсомол зэгухьэны-
гъэ, ректоратымрэ партко-
мым рэ и дэIыпыкъуэгъуу. 

А лъэхъэнэр игу къыщигъэ-
кIыжкIэ, Аслъэнбэч тепсэ-
лъыхьыжырт комсомол, парт 
Iуэхухэм нэхъ куууэ хыхьэну Iэ-
мал къыхукъуэкIауэ зэры щы-
тар. АрщхьэкIэ абы и хъуэп-
сапIэр политикэ лэжьыгъэм 
 пэ рытынратэкъым, атIэ къы-
зы текIухьа кандидат дис-
сертацэр игъэхьэзыру ар 
 ехъулIэныгъэкIэ пхигъэкIы-
ныр арат. 

Апхуэдэуи хъуащ. 1968 гъэм 
Аслъэнбэч, техникэ щIэныгъэ-
хэмкIэ кандидат хъуауэ, Нал-
шык къигъэзэжащ. КъБКъУ-м 
лэжьыгъэ щимыгъуэту, Ор-
джоникидзе (иджы Владикав-
каз) кIуащ. Институтым элек-
трификацэмкIэ факультет 

гъэм щыпищащ Къэбэрдей-
Балъкъэрым БизнесымкIэ и 
институтым. Пенсэ тIысыжын 
и пэ къихуэу, ар илъэситIкIэ 
КъБКъУ-ми щылэжьащ.

Ди республикэм и щIэны-
гъэ-къэхутэныгъэ, егъэ джэ-
ныгъэ-гъэсэныгъэ IэнатIэхэм 
я ехъулIэныгъэм зи зэ фIэ-
кIышхуэ езыхьэлIа IэщIагъэлI 
щыпкъэхэм, лъэпкъ щIэны-
гъэм зегъэужьыным хэлъ хьэ-
ныгъэ ин хуэзыщIа еджа-
гъэшхуэхэм халъытэ Щоджэн 
Аслъэнбэч Хьэжумар и къуэр. 
ЗэфIиха апхуэдэ лэжьыгъэ-
хэм къадэкIуэу, еджагъэш-
хуэм и къалэмыпэм къы пы-
кIащ къэхутэныгъэ купщIа-
фIэхэр. Псори зэхэту абыхэм я 
бжыгъэр 90-м щIегъу. Абы -
хэм ящыщ зыбжанэ къытра-
дзащ «Электроника» щIэны-
гъэ журнал цIэрыIуэм, ди къэ-
ралым, хамэ щIыналъэхэм 
къыщыдэкI нэгъуэщI журнал-
хэм. Техникэ щIэныгъэхэм 
 дахьэх студентхэм, аспирант-
хэм я стIолыщхьэхэм ноби 
 телъщ профессор цIэрыIуэм 
и къалэмыпэм къыпыкIа зэ-
реджэ тхылъхэр. Къинэ мы-
щIауэ, Налшык, Москва къа-
лэхэм къыщыдэкI газетхэм, 
журналхэм технико-экономи-
кэ, социально-политикэ Iуэху-
хэм ятеухуа публицистикэ тхы-
гъи 150-м щIигъу къытрыри-
гъэдзащ Щоджэным.

ЗэфIигъэкIа лэжьыгъэш-
хуэм папщIэ Щоджэн Ас-
лъэнбэч къыхуагъэфэщащ 
СССР-м и Школ нэхъыщхьэм 
и профсоюзхэм я ЦК-м и 
ЩIыхь тхылъыр. Ар Урысейм 
и Журналистхэм я союзым 
 хэтащ. ПщIэ хуащIу ар ха-
гъэхьауэ щытащ ЩIДАА-ми.

Апхуэдэ гъащIэ купщIафIэ, 
Iуэхугъуэ хьэлэмэтхэмрэ гуп-
сысэ куухэмкIэ гъэнщIа 
илъэс хэр езыхьэкIа Щоджэн 
Аслъэнбэч Хьэжумар и къуэм 
и фэеплъыр щIэныгъэ ду-
нейм куэдрэ щымыкIуэ ды-
жынщ. 

КЪАРДЭН Маритэ. 

Дунейкъутэжым 
дыхуэкIуэркъым

УФ-м ФедерацэмкIэ и Со-
ветым и УнафэщI Матвиенкэ 
Валентинэ къилъытэркъым 
жылагъуэр ещанэ дунейпсо 
зауэм хуэкIуауэ.

«ЕЩАНЭ дунейпсо зауэм 
теухуауэ жаIэхэм лъабжьэ 
яIэу къэслъытэркъым. Сэ 
къы зэрысщыхъумкIэ, ди на-
сыпщи, абы дыщIыхуэкIуэн 
щхьэусыгъуи щыIэкъым. Нэ-
хъыбэу дызытепсэлъыхьын 
хуейр дунейпсо шынагъуэн-
шагъэмрэ къэралхэм яку 
къыдэхъуэ дзыхьмыщIымрэ 
хэ кIыпIэ къазэрыхуэдгъуэ-

ЛIыхъужьхэм
гугъуехьхэр
щхьэщах

апхуэдэ дэфтэру 17 яутIыпщащ, ахэр зэра-
гъэкIуатэм фондым и нэIэ тригъэтщ. Псэу-
пIэхэр зыхуей хуэгъэзэным имызакъуэу, тех-
никэ зэхуэмыдэхэмкIи ветеранхэр къызэра-
гъэпэщ. Щхьэхуэу абыхэм къахыхьащ дзэ 
Iуэху хэхам ныкъуэдыкъуагъэ щызыгъуэта-
хэм я узыншагъэм хуэщIа щыгъынхэр абы-
хэм къахудэхыныр. НобэкIэ ветеран 12-м ап-
хуэдэ щыгъынхэр иратакIэщ.

«Ар щыгъын бэлыхьщ, илъэсым и сыт хуэ-
дэ лъэхъэнэми хуэщIащ. ЩIалэхэм ягу ирохь 
икIи абы и лъэныкъуэкIэ ди лэжьыгъэм адэ-
кIи пытщэнущ», - щыжиIащ зэIущIэм Дадэ 
МуIэед. 

Дзэ Iуэху хэхам хэтхэр зыхуей-зыхуэфIхэм-
кIэ къызэгъэпэща хъунымкIэ КъБР-м и 
 фондым и лэжьыгъэр къигъэтIасхъэркъым, 
ауэ, КъБР-м и фондым и унафэщIым къы-
зэрыхигъэщамкIэ, республикэм абыхэм 
ехьэ лIауэ щылажьэ программэхэмрэ къэрал 
дэIэпыкъуныгъэхэмрэ ахэр щыгъуазэкъым 
икIи ар абы игу къоуэ. 

«ГъэщIэгъуэнщ, ди республикэ цIыкIум 
щылажьэ программэхэм щымыгъуазэ вете-
ранхэр ди деж къакIуэхэм къазэрыхэкIыр. 
Абы къыхэкIкIэ, иджыпсту ди къалэн нэ-
хъыщ хьэу щытыр - цIыхухэм ахэр едгъэ щIэ-
нырщ. Абы щхьэкIэ дэ жыджэру къыдогъэ-
сэбэп  муниципалитетхэмрэ хъыбарегъащIэ 
IэнатIэхэмрэ, соцсетхэри яхэту. Лэжьыгъэр 
зы хуэу нэтIар дзэ Iуэху хэхам и ветеранхэм, 
абы хэкIуэдахэм, хъыбарыншэ щыхъуахэм я 
унагъуэхэм фондыр зэрадэIэпыкъуфыну 
 Iэмалхэм ахэр щыгъэгъуэзэнырщ. Дэ ды хьэ-
зырщ ди лIыхъужьхэм сыт и лъэныкъуэкIи 
 защIэдгъэкъуэну», - жиIащ Дадэм.

КъБР-м и фондым и унафэщIыр тепсэ-
лъыхьащ абы я деж щыIэ психологие 
 къу лыкъум ветеранхэм, СВО-м хэкIуэда-
хэмрэ хъыбарыншэу кIуэдахэмрэ я уна-
гъуэхэм ядригъэкIуэкI лэжьыгъэхэм. 

«Апхуэдэ дэIэпыкъуныгъэхэр нэхъыбэу 
 щеттыр ди фондым и хэщIапIэрщ. Махуэ 
къэс психологыу тIу диIэщ, захъуэжхэурэ 
 чэ зукIэрэ мэлажьэ, зэпыу щымыIэу», - жиIащ 
абы.

Дадэ МуIэед къызэрыхигъэщамкIэ, вете-
ранхэм, абыхэм я унагъуэхэм психологие 
 дэ Iэ пыкъуныгъэхэм зыщадзейуэ щытащ 
япэм, ди щэнхабзэм апхуэдэ Iуэхугъуэ къы-
зэрыдемыкIуэкIам къыхэкIыу. 

«Ди жагъуэ зэрыхъущи, психологхэм я деж 
гугъуущ ахэр къызэрыкIуэу щытар япэм. 
 КърагъэкIуу къыщIэкIынтэкъым апхуэдэ 
щхьэусыгъуэкIэ дохутырым зыхуагъэзэну. 
Махуэм къриубыдэу зы цIыху закъуэ фIэкIа 
ди деж къыщымыкIуа зэмани щыIащ. Ауэ 
Iуэхум иджыпсту зихъуэжащ икIи 2024 - 2025 
гъэхэм психологым и дэIэпыкъуныгъэхэм 
хуэныкъуэу цIыху 698-рэ фондым къэкIуащ.

Ди хэщIапIэм нэмыщI, апхуэдэ дэIэпы-
къуныгъэхэр щрат ахэр зыщыпсэу щIыпIэ-
хэми. КъБР-м Узыншагъэр хъумэнымкIэ и 
 министерствэм зэгурыIуэныгъэ етщIылIауэ 
 сымаджэщхэмрэ поликлиникэхэмрэ я психо-
лог хэр абыхэмрэ я унагъуэхэмрэ къадо ла-
жьэ», - къыхигъэщащ Дадэм.

КъищынэмыщIауэ, ветеранхэр курортхэм-
рэ санаторэхэмрэ щыщыIэм дежи психолог-
хэр якIэлъокIуэ. ЦIыху 15 - 20-м нэс зэуэ зэ-
хуешэсри, ядолажьэ, е, хуей хъумэ, щхьэхуэуи 
дэIэпыкъунущ. Психиатр хуэныкъуэ ветеран-
хэм къахэкIмэ, республикэ центрым ягъа-
кIуэ. 

КъБР-м и фондым и унафэщIыр зэIу щIэм 
щытепсэлъыхьащ щэнхабзэ, спорт Iуэхугъуэ-
хэм ветеранхэр къыхэшэным ехьэлIауэ ящIэ-
хэми.

«Илъэс блэкIам КъБР-м щекIуэкIащ 
 «КИФЩI-м щыщу Хэкум и хъумакIуэхэр» 
 Кубокыр къэхьыным хуэунэтIа зэхьэзэхуэ. Ди 
деж ар щедгъэкIуэкIын мурад зэрыдиIэр 
 республикэм и Iэтащхьэ КIуэкIуэ Казбек щы-
жесIам, занщIэу къыздиIыгъащ. Абы жиIащ: 
«Ар екIуу едгъэкIуэкIын хуейщ!» А псалъэ хэ-
ри ди гъуазэу щытащ», - къыхигъэщащ Да-
дэм. 

Зэхьэзэхуэр дахэу къызэрагъэпэщащ икIи 
екIуу ирагъэкIуэкIащ. Абы кърихьэлIащ Кав-
каз Ищхъэрэм и щIыналъэхэм я ветеранхэр. 
Зэхьэзэхуэхэм зэныбжьэгъугъэмрэ зэкъуэ-
шыгъэмрэ щытепщэу щытащ. Ветеранхэр 
нобэми зэрощIэ икIи зэрыIыгъщ. 

«Иджыпсту республикэм иIэщ IэрыщI мыл 
зэрылъ уардэунэр. Абыи Iэмал куэд къыдет 
щIымахуэ спорт лIэужьыгъуэхэм дзэ Iуэху 
 хэхам хэтахэр дедгъэхьэхыну», - жиIащ Дадэ 
МуIэед. 

Осетие Ищхъэрэ - Аланием футболымкIэ 
щекIуэкIа зэхьэзэхуэри гукъинэж ящыхъуащ 
ди ветеранхэм икIи, абы къыхэкIыу, топджэгу 
командэ къызэрагъэпэщын мурад щыIэщ. 

ЗэIущIэм и кIэм хьэщIэхэм жэуапхэр ира-
тыжащ «эфир занщIэм» псэлъахэм я уп щIэ-
хэм. Дадэ МуIэед къыхигъэщащ ветеранхэр 
мамыр гъащIэм къыхэшэжыныр мыхьэнэ ин 
зиIэ Iуэхугъуэу зэрыщытыр. 

ХЬЭЩЫКЪУЕЙ Олег. 

ГъащIэ  кIыхьым
и  шэсыпIэ

Дунейм тет дэтхэнэ зы цIыхуми 
 Iэмал иIэн хуейщ, зыщыщ лъэпкъми 
и ныбжьми емылъытауэ, узыншэу 
псэуну. ЩIыгум щыIэкъым узынша-
гъэ нэхърэ нэхъ лъапIэ. Абы хуэфа-
щэ гулъытэ зэрыхуэщIыпхъэр жы-
лагъуэм я деж нэхьэсыныр, ар 
егъэфIэкIуэным хуэунэтIа Iуэху 
щхьэпэхэр убзыхуныр и щхьэусы-
гъуэу Узыншагъэм и дунейпсо ма-
хуэр ягъэувауэ щытащ. 

1950 гъэм щегъэжьауэ а махуэр 
мэлыжьыхьым и 7-м ягъэлъапIэ. Ма-
хуэшхуэм и тхыдэр къыгуэхыпIэ имы-
Iэу епхащ ООН-м къудамэ щхьэхуэу 
къызэригъэпэща Узыншагъэр хъумэ-
нымкIэ дунейпсо зэгухьэныгъэм 
(ВОЗ) лэжьэн зэрыщIидзам. Абы и 
 къалэн нэхъыщхьэр узыншагъэр хъу-
мэн и лъэныкъуэкIэ цIыхухэр зыIууэ 
гугъуехьхэр зэфIэхынырщ. Зэгухьэны-
гъэм хэтщ къэрали 194-рэ. ВОЗ-м и 
IуэхущIапIэхэр къэрали 150-м щыIэщ, 
абыхэм яхэтщ Урысейри. 

Узыншагъэр хъумэнымкIэ дунейпсо 
зэгухьэныгъэм и жэрдэмкIэ а махуэр 
цIыхухэр зыгъэгумэщI Iуэхугъуэшхуэ-
хэм траухуэ хабзэщ икIи къыхуеджэ-
ныгъэ щхьэхуэхэм щIэту йокIуэкI. Ап-
хуэдэхэщ, псалъэм папщIэ, «Лъы зыт-
хэр сымаджэ куэдым ядоIэпыкъу», 
«Жыджэрагъыр гъащIэ кIыхьым и 
 лъабжьэщ», «ЩIыуэпсым къыщыхъу 
зэхъуэкIыныгъэ мыщхьэпэхэм узын-
шагъэр щыхъумэн», «Лъыдэуейм узэ-
рыпэщIэтынур», «Гъудэ-бадзэ лIэу-
жьы гъуэхэм кърахьэкI узыфэ зэры-
цIалэхэр», «Ерыскъыпхъэхэм я шы-
нагъуэншагъэр», «Фошыгъу узым 
ды те кIуэнущ!», «Узыншагъэр хъумэ-
нымкIэ IэнатIэм щыхуащIэ Iуэхутхьэ-
бзэхэм цIыху псори къызэщIегъэу-
быдэн», «Ди планетэ, ди узыншагъэ», 
«Си узыншагъэр си хуитыныгъэщ», 
нэгъуэщIхэри. 

Мы гъэм Узыншагъэм и дунейпсо 
махуэр «Зэгъусэу узыншагъэм дыхуо-
кIуэ. ЩIэныгъэм щIыгъуу» къыхуе-
джэныгъэм щIэту йокIуэкI. Апхуэдэ 
щIыкIэкIэ цIыхухэр къыхураджэ щIэ-
ны гъэм и ехъулIэныгъэхэм дзыхь 
 хуащIыну. Махуэшхуэм ипкъ иткIэ, 
ВОЗ-м ирегъэкIуэкI «Псоми я зэхуэдэ 
узыншагъэ» дунейпсо зэхыхьэр (мэ-
лыжьыхьым и 5 - 7-хэм), зэгухьэны-
гъэр зыдэлажьэ центрхэм я Япэ зэ-
хуэсышхуэр (мэлыжьыхьым и 7 - 
9-хэм).

ЦIыхум и узыншагъэр, псом япэра-
уэ, зэлъытыжар езыращ. И чэзум зы-
кIэлъыбгъэплъыным узыфэ куэдым 
ущихъумэнущ, ар гъащIэ кIыхьым и 
шэсыпIэщ. Ауэ, ди жагъуэ зэрыхъун-
щи, куэдым я узыншагъэм хуэфащэ 
гулъытэ хуащIыркъым. Зэран къа-
хуэхъу хьэлхэм зыщадзеиным доху-
тырхэм сыт хуэдизрэ къыхурамыджэ-

ми, абыхэм я чэнджэщхэм тетыр ма-
щIэщ, зыкъыщащIэжыр узым къыхи-
гъэщIа нэужьщ. Узыншагъэ быдэр ар 
гъащIэ насыпыфIэм, зэIузэпэщым я 
лъабжьэщ. Я къару илъу нэхъыбэрэ 
псэун папщIэ ВОЗ-м цIыхухэр къыху-
реджэ хьэуа къабзэм хэту нэхъыбэрэ 
къакIухьыну; щыс зэпыту зи IэнатIэр 
езыхьэкIхэм къару зыхалъхьэ лэжьы-
гъэхэр тхьэмахуэм тIэу-щэ ягъэзэщIэ-
ну; тэмэму шхэну - дагъэ зыщIэлъ 
ерыскъыхэр, фошыгъур, шыгъур 
ягъэ мэщIэну, пхъэщхьэмыщхьэхэмрэ 
хадэхэкIхэмрэ нэхъыбэ ящIыну; Iэпкъ-
лъэпкъым тэмэму зигъэпсэхун па-
пщIэ сыхьэти 7 - 8-кIэ жеину; туты ным-
рэ фадэмрэ пэIэщIэ защIыну. Узын-
шагъэм дежкIэ нэхъыщхьэу икIи мы-
хьэнэшхуэ зиIэу а зэгухьэныгъэм 
къи гъэлъагъуэр физическэ жыджэра-
гъырщ. 

ЦIыхум и узыншагъэр хъумэныр, ар 
егъэфIэкIуэныр дэтхэнэ зы къэралы-
гъуэми и къалэн нэхъыщхьэщ. Ап хуэ-
дэу сабий узыншэ къэгъэхъунымрэ и 
цIыхухэм къагъащIэ илъэс бжыгъэм 
хэгъэхъуэнымрэ. А Iуэхухэм ехъулIэ 
къэралым жылагъуэ лъэщ къыщIэ тэ-
джэнущ. Дэ ди къэралым а Iуэхум 
 гулъытэшхуэ щыхуащI, абы и щыхьэтщ 
«Демография», «Узыншагъэр хъу-
мэн» лъэпкъ проектхэр зэрагъэза-

щIэр. Къэбэрдей-Балъкъэрыр къап-
щтэмэ, а проектхэмкIэ къып хуэмы-
лъытэн лэжьыгъэшхуэ щIыналъэм 
щрагъэкIуэкI, республикэм узынша-
гъэр хъумэнымкIэ и IэнатIэм игъуэт 
зыужьыныгъэхэм лъабжьэ яхуэхъур 
ахэращ. А IуэхумкIэ ефIэкIуэныгъэ 
щхьэ хуэхэр зэрыдиIэм и щыхьэтщ 
 медицинэм и унэтIыныгъэ зэхуэмы дэ-
хэмкIэ ди республикэр къэралым щы-
пашэу къалъытэхэм зэрыхабжэр. 

Узыншагъэм и дунейпсо махуэм 
зэхыхьэ зэмылIэужьыгъуэхэр ирагъэ-
кIуэкI. Урысей Федерацэм Узынша-
гъэр хъумэнымкIэ и министерствэм, 
Профилактикэ медицинэмкIэ лъэпкъ 
медицинэ къэхутакIуэ центрым, «Во-
лонтёры-медики» къэралпсо жыла-
гъуэ зэщIэхъееныгъэм зэгъусэу гъэ 
къэс мы махуэхэм къызэрагъэпэщ 
«Узыншэу щыт!» урысейпсо зэхыхьэр. 
Iуэхум и къалэн нэхъыщхьэр цIыхухэм 
я узыншагъэм гулъытэ хуегъэ щIы-
нырщ, хьэл-щэн мыхъумыщIэхэм зы-
щадзеиным къыхуеджэнырщ, доху-
тырхэм, щIэныгъэлIхэм абы и лъэ-
ныкъуэкIэ ягъэувхэм ткIийуэ зэ ры-
тетын хуейр гурыгъэIуэнырщ. 

А махуэм медицинэ IуэхущIапIэхэм 
къыщызэрагъэпэщ цIыхухэм я узын-
шагъэр зэрахъумэным, зэрызэтра-
гъэувэжыным теухуауэ чэнджэщ 

щхьэпэхэр щат зэIущIэхэр. 
Апхуэдэу Узыншагъэм и махуэм 

ирихьэлIэу илъэс зыбжанэ хъуауэ 
Нал шык къыщызэрагъэпэщ «Гъа-
щIэм хуэкIуэ лъэбакъуипщI» урысей-
псо Iуэхугъуэр. Мы гъэм ар екIуэкIащ 
мэлыжьыхьым и 5-м. Iуэху щхьэпэр        
я жэрдэмщ КъБР-м Узыншагъэр 
 хъу мэнымкIэ и министерствэмрэ 
«Лъэпкъ узыншэм и хасэ» урысейпсо 
жылагъуэ зэгухьэныгъэм и щIыналъэ 
къудамэмрэ.

Зэхыхьэм хэтащ зи узыншагъэр 
егъэфIэкIуэным хущIэкъу цIыху ми-
ным щIигъу. Абыхэм пашэ яхуэхъуащ 
Къалэбатэ Рустам. Абы жиIащ лъэсу 
къэкIухьыныр узыншагъэр езыгъэ-
фIакIуэ Iуэхухэм зэращыщыр, къэкIу-
хьыным сыт хуэдэ ныбжьым итри 
узыфэ куэдым зэрыщихъумэр.

«Узыншагъэр - ар дэтхэнэми и хуи-
тыныгъэщ» къыхуеджэныгъэм щIэту 
екIуэкIа Iуэхум гъуэгуанитI къыщы-
гъэлъэгъуат: тыншрэ гугъурэ. Гъуэгуа-
нэ нэхъ тыншыр къыхэзыхахэм Ныб-
жьыщIэхэм я театрым и утыкум къы-
щыщIэдзауэ Курзалым нэс кIуэри 
 къагъэзэжащ, лъэбакъуэ минипщI 
 къакIуауэ. Адрей гупым лъэбакъуэ 
мин 14 къызэранэкIащ, ХьэтIохъущо-
къуэм и жыг хадэм ит гуэлиплIыр 
зэщIагъэхьэри, гъуэгуанэ нэхъ тын-
шымкIэ къыщыщIадза щIыпIэм къе-
кIуэлIэжащ. 

Узыншагъэр хъумэнымкIэ дуней -
псо зэгухьэныгъэм къызэригъэлъа-
гъуэмкIэ, махуэм къриубыдэу лъэба-
къуэ мини 5 нэхърэ нэхъ мащIэ зыч 
цIыхум гум, лъынтхуэм епха узыфэхэр 
иIэнкIэ шынагъуэ нэхъыбэ щыIэщ. 
Лъэбакъуэ 7500 - 9999-рэ хъу гъуэгуа-
нэр махуэм зэпызычхэм я Iэпкъ-
лъэпкъ псори хъарзынэу зэщIэкIыу 
къалъытэ. Ауэ узыншагъэр хъумэным-
кIэ Iэмал нэхъыфIу икIи нэхъ тыншу 
ябжыр лъэбакъуэ 10000, абы нэхърэ 
нэхъыбэ махуэм къриубыдэу пкIу-
нырщ.

Лъэс зекIуэр яублэным ипэ къихуэу 
НыбжьыщIэхэм я театрым и унэм 
щылэжьащ къалэ поликлиникэ №1-м 
и медицинэ пункт. Гукъыдэж зиIэхэм 
абдеж пщIэншэу я узыншагъэм и щы-
тыкIэр къыщапщытэну Iэмал яIащ: 
абыхэм я лъым хэлъ фошыгъум и 
 лъагагъыр, лъым и зекIуэкIэр, гум и 
къеуэкIэр кърагъэпщащ, УЗИ ира-
гъэщIащ. 

Гъуэгуанэм и кIыхьагъкIэ лъэс 
зекIуэм хэтхэм я лъыдэуейр къыща-
пщыну, волонтерхэм я пунктхэр щы-
лэжьащ. КъэувыIэпIэ щхьэхуэхэм деж 
абыхэм псырэ мыIэрысэрэ къыщра-
тащ. Iуэху щхьэпэм хэтахэм щыхьэт 
тхылъхэр иратыжащ.

ЩХЬЭЩЭМЫЩI  Изэ.
Сурэтыр Къарей Элинэ трихащ.

къы щызэIуахагъащIэти, Iэ-
щIа гъэлIхэр яхурикъуртэ-
къым. Арати, адыгэ щIалэр 
занщIэу «Теоретические ос-
новы электротехники, элект-
роснабжение и автоматика» 
кафедрэм и унафэщIу ягъэу-
ващ. Аслъэнбэч зи пашэ ка-
федрэщIэр зэман кIэщIым 
къриубыдэу нэхъ лъэрызехьэ-
хэм ящыщ ищIыфащ. Ар 
 хъуат Iэмэпсымэ псори зы-
щIэт лабораториеу 6 зиIэ Iэна-
тIэфI. 

Щоджэн Аслъэнбэч 1969 
гъэм КъБКъУ-м кърагъэблэ-
гъэжащ. «Электротехника» 
ка федрэм и егъэджакIуэ нэ-
хъыжьу езыгъэжьа джылахъ-
стэней щIалэм зэман кIэщIым 
къриубыдэу кафедрэм и до-
цент, факультетым и парт бю-
ром и секретарь хъуащ. Илъэ-
ситху дэкIри, 1974 гъэм, 
Щ оджэныр ящIащ кафедрэм 
и унафэщI. Егъэджэныгъэр 
лъа гапIэщIэхэм нэзыгъэсыну 
хущIэкъу щIэныгъэлIым и 
жэр дэмкIэ, университетым 
къы щызэIуахауэ щытащ элек-
тротехникэ IэщIагъэм щыху-
рагъаджэ къудамэ. Лэжьы-
гъэфI дыдэ щызэтриубла ка-
федрэм, жыпIэнурамэ, къы-
кIэлъыкIуа илъэситIым и 
кIуэцI кIэ лабораторэ лэжьы-

гъэ 50-м щIигъу щагъэзэщIат, 
кафедрэри КъБКъУ-м щы-
нэхъ лъэщхэм халъытэ хъуат. 

Мэкъумэш факультетым 
къыхагъэкIыу мэкъумэш хо-
зяйствэм и механизацэ къу-
дамэр къызэIуаха нэужь, ар 
факультетыщIэу зэтраублэри, 
Аслъэнбэч унафэщIу ягъэу-
ващ. Сыт щыгъуи Iуэху зе-
хьэкIэ мардэхэр лэжьыгъэм 
хэзылъхьэ щIэныгъэлIыр 
мыбдежми а хьэлым тетащ. 
ЩIытхъурэ фIыщIэрэ пылъу а 
къалэнри ирихьэкIащ Що-
джэным. 

Илъэс 45-рэ ипэкIэ, 1981 
гъэм и гъэмахуэм, СССР-м и 
Министрхэм я Советым уна -
фэ къыдигъэкIауэ щытащ 
КъБКъУ-м и мэкъумэш фа-
культетхэр и лъабжьэу, ди 
республикэм и къалащхьэ 
Налшык мэкъумэш еджапIэ 
нэхъыщхьэ къыщызэгъэпэ-
щы ным теухуауэ. А еджапIэ 
нэ хъыщхьэм и лъабжьэр зы-
гъэтIылъахэми зэман кIэщI-
кIэ яхэтащ Аслъэнбэч, иужь-
кIэ КъБКъУ-м игъэзэжащ. 
Куэд дэмыкIыуи щIэныгъэ-
производствэ IэнатIэм щы-
пищащ. Ар щылэжьащ Вольт 
лъагэ зиIэ аппаратурэхэр 
щащI заводым (ЗВВА) и щIэ-
ныгъэ къудамэм, «Технопри-
бор»  зэгухьэныгъэм. Жэр-
дэмы щIэ хэр зи куэд щIэны-
гъэлIым къызэIуихауэ щы-
тащ «Электротехнологие» 
IуэхущIапIэр. Ар и лъабжьэу, 
и тегъэщIапIэу Аслъэнбэч 
ар гуэру хыхьэжауэ щытащ 
щIэ ныгъэ-къэхутэныгъэ лэ-
жьыгъэм. 

«Электротехнологие» Iуэху-
щIапIэр игъэлажьэурэ, Що-
джэным абы щригъэкIуэкIащ 
гъэунэхуныгъэ хьэлэмэтхэр. А 
псори абы къыщызэщIикъуэ-
жащ и доктор диссертацэм. А 
къэхутэныгъэ хьэлэмэтыр, 
мо нографие щхьэхуэ хъуар, 
абы 2003 гъэм Москва щып-
хигъэкIащ, ехъулIэныгъэ пы-
лъу. Техникэ щIэныгъэхэмкIэ 
доктор цIэ лъапIэр зыфIаща 
адыгэлIым иужькIэ лэжьы-

тынырщ. Пэжщ, дипломатие 
зэхущытыкIэ лъагэр щыIэж-
къым, ауэ, итIани, дунейкъу-
тэжым дыхуэкIуэу жыпIэныр 
къемызэгъыу си гугъэщ», - 
жиIащ абы. 

Апхуэдэу абы къыхигъэ-
щащ США-мрэ Израилымрэ 
Ираным пэщIэту ирахьэжьа 
Iуэхур геополитикэ щыуагъэ-
шхуэу зэрыщытыр. Матвиенкэ 
жиIащ а къэралхэм Ираным и 
зэфIэкIыр нэсу къызэрамы-
лъытар, дунейм щынэхъ па-
сэрей дыдэ лъэпкъхэм ящы-
щым, сыт хуэдэ уасэ щIатами, 
я щIыналъэр зэрахъумэнур. 

КъэхъукъащIэ 
шынагъуэ

Дагъыстэным къыщешха 
уэшхышхуэм щIыналъэм хэ-

щIыныгъэшхуэхэр къыхуи-
хьащ. Псы къиуар Iуфэхэм 
къыщхьэдэхащ. Геджух 
 псыхъумапIэм и псыIущIэр 
IуилъэсыкIащ. Дербент 
 районым машинэ зыбжанэ 
псым щихьащ, Кирки къуа-
жэм псы Iуфэм къыгуэхуа-
хэм унэр щызэтракъутащ. 

«Псыдзэм къытхуихьа 
къэхъу къащIэхэр, дызэрымы-
гугъауэ, нэхъ шынагъуэу къы-
щIэкIащ. Ди жагъуэ зэрыхъун-
щи, хэкIуэдахэр щыIэщ. Рес-
публикэм и гъэтIылъыгъэ 
фондым къыхэкIыу икIэщIы-
пIэкIэ абыхэм я унагъуэхэм 
зыхуэныкъуэ дэIэпыкъуныгъэ-
хэр зэрахуэтщIэным иужь ди-
тын хуейщ», - щыжиIащ рес-
публикэм и унафэщI Мели -
ков Сергей къэхъукъащIэ  
 къы зэрымыкIуэхэр гъэ зэ кIуэ-

жынымкIэ оперативнэ шта-
бым и зэIущIэм.

ЩIыналъэм и унафэщIым 
къызэрыхигъэщамкIэ, псы-
дзэм и зэран нэхъыбэ екIащ 
Мэхъэчкъалэ, Дербент, Ге-
джух къуажэм, Карабудах-
кент, Хасавюрт районхэм. Унэ 
мин бжыгъэхэм псыр ящIэ-
уащ, абыхэм къыщIагъэIэп-
хъукIа цIыхухэм пIалъэкIэ 
щып сэун хэщIапIэхэр къы-
хузэ рагъэпэщащ. 

Мэлыжьыхьым и 7,
гъубж

Узыншагъэм и дунейпсо 
махуэщ 

Рунетыр - урысыбзэкIэ ла-
жьэ интернетыр (Ru дамы-
гъэр зиIэр) - къыщызэра-
гъэпэща махуэщ 

Урысейм ягу къыща-

гъэкIыж псыщIагъырыкIуэ 
кхъухьым къулыкъу щызы-
щIэу хэкIуэдахэр 

1940 гъэм къалъхуащ тха-
кIуэ, журналист, «Адыгэ пса-
лъэ» газетым, КъБР-м и Жур-
налистхэм я зэгухьэныгъэм я 
унафэщIу илъэс куэдкIэ щы-
та, УФ-м щэнхабзэмкIэ щIыхь 
зиIэ и лэжьакIуэ, АР-ми 
КъШР-ми щIыхь зиIэ я журна-
лист Мэзыхьэ Борис. 

1948 гъэм къалъхуащ Къэ-
рэшей-Шэрджэсым и цIыхубэ 
усакIуэ, КъШР-м щIыхь зиIэ и 
егъэджакIуэ, Къандурым и 
цIэр зезыхьэ саугъэтыр зы-
хуагъэфэща Бемырзэ Мухьэ-
дин.

1958 гъэм къалъхуащ биоло-
гие щIэныгъэхэмкIэ доктор, 
КъБКъУ-м и профессор Къуэ-
жьокъуэ Мухьэмэд. 

1937 гъэм къалъхуащ 

 мэкъумэш щIэныгъэхэмкIэ 
кандидат Уэркъуасэ Влади-
мир. 

Дунейм и щытыкIэнур 
«pogoda.yandex.ru» сай -

тым зэритымкIэ, республикэм 
уэшх къыщешхынущ. Хуабэр 
махуэм градус 16 - 17, жэщым 
градуси 6 - 8 щыхъунущ. 

Мэлыжьыхьым и 8,
бэрэжьей

Урысей анимацэм и ма-
хуэщ 

УФ-мрэ Белоруссиемрэ я 
дзэ комиссариатхэм я лэ-
жьакIуэхэм я махуэщ 

1918 гъэм адыгэ узэщIакIуэ, 
щIэныгъэлI Сихъу Сэфарбий 
и усэхэр зэрыт тхылъ къы дэ-
кIащ. 

1908 гъэм къалъхуащ Адыгэ 
Республикэм щыщ парт, со-

вет лэжьакIуэ, Социалист Лэ-
жьыгъэм и ЛIыхъужь Чэмо-
къуэ Аслъэнджэрий. 

1938 гъэм къалъхуащ ком-
позитор, УФ-м гъуазджэхэм-
кIэ щIыхь зиIэ и лэжьакIуэ Ты-
къуэ Къаплъэн. 

1945 гъэм къалъхуащ Ады-
геймрэ УФ-мрэ я цIыхубэ 
сурэтыщI, АР-м и Къэрал сау-
гъэтым и лауреат Къат Те-
учэж. 

1957 гъэм къалъхуащ 
къэрал, жылагъуэ лэжьакIуэ, 
КъБР-м и Парламентым и де-
путат Пащты Борис. 

Дунейм и щытыкIэнур 
«pogoda.yandex.ru» сайтым 

зэритымкIэ, республикэм 
уфауэ щыщытынущ. Хуабэр 
махуэм градуси 8 - 9, жэщым 
градуси 3 - 5 щыхъунущ. 

Къытхэхъуащ
Къэбэрдей-Балъкъэрым 

дыгъуасэ къыщалъхуащ са-
бий 17. Абыхэм ящыщу 7-р 
хъы джэбз цIыкIущ, 10-р щIа-
лэщ.

Мэлыжьыхьым зэры щIи-
дзэрэ щIыналъэм дунейм 
къы щытехьащ сабии 140-рэ, 
илъэсым и пэщIэдзэм ще-
гъэжьауэ 2444-рэ.

ЩIыпIэцIэхэр

ПэхуэщIэхэр

Уэсыр щIэх
зыдэмыбзэхыкIыж

къуэладжэ
Хы ФIыцIэм хэхуэж псы нэхъ цIыкIухэм 

язщ «Сочэ» зи фIэщыгъэр. Абы и ижь-
рабгъу лъэныкъуэмкIэ къыхэлъадэ и 
къуэпс хэм ящыщщ «Ажыкъуэ» жыхуаIэр. 
Зи пкъыр IыхьитIу зэхэт мы иужьрей пса-
лъэм и къэунэхукIэм ехьэлIауэ егупсы-
сыкIэ зыбжанэ щыIэщ. 

Япэ Iыхьэм, «Ажы»-м, убыххэм я бзэкIэ 
къикIыр дэ, адыгэхэм, «уэс» жыхуэтIэрщ, 
«къуэ»-р, зэрытщIэщи, ди бзэм къызэ-
рыщыкIуэр зэми «и бын» егупсысыкIэущ, 
мыдрейхэм дежи «къуэладжэ» е «тIуа-
щIэ» къызэрыкIыущ. Апхуэдэ бгъэ ды-
хьэкIэм тезыгъащIэхэм къызэралъытэм 
дригъуазэмэ, фIэщыгъэр зэрыщыту 
къызэрыдгурыIуэ хъунур «уэсыр щIэх 
зыдэмыбзэхыкIыж къуэладжэ» е «уэс 
джейм къыхэунэхукIа псы цIыкIу» жы-
хуаIэущ. 

Адыгэхэм ижькIэрэ къыддекIуэкIа фIэ-
щыгъэхэр зэхуэхьэсыжыным, къарыкIыр 
зэхэгъэкIыным зэман куэд тезыгъэкIуэда 
ди лъахэгъу, бзэщIэныгъэлI гъуэзэджэ 
КIуэкIуэ Жэмалдин мы псы къуэпсым 
зэреджэр зыхуэтхь хъуну къилъытар 
 къурш псэущхьэу «ажэ» жыхуаIэм «я 
зэхуэсыпIэ къуэбэкъу» мыхьэнэр къызэ-
рыкIырщ.  

Зэрыщыту къатщтэмэ, ди лъэпкъым и 
Хэкужьым и щIыпIэцIэхэм ящыщу зэра-
хъуэкIыну зыхунэмысахэм я зэхэгъэу-
вэкIэр зыфIэтелъыджэу, абыхэм къа-
рыкIыр зэхэгъэкIын-зыгурыгъэIуэным зэ-
ман куэд тезыгъэкIуэда лъахэдж Вороши-
лов Владимир «Топонимы Российского 
Черноморья» и тхылъым зэрыригъэхуам-
кIэ, фIэщыгъэр щIыпIэдэлъху убыххэм я 
бзэм зэрыщыIуу щытар «ажэ-къуэ» 
жыIэкIэм и гъунэгъуущ. АтIэми, «ажэ»-кIэ 
ахэр зэджэу къекIуэкIар дэ «щыхь» 
жыхуэтIэ псэущхьэрщ. Ауэ щыхъукIи, Во-
рошиловым зэригъэувымкIэ, фIэщыгъэр 
«щыхьхэр куэду щызэхэзекIуэ псыхъуэ» е 
«щыхьым и къуэ цIыкIу» мыхьэнэхэм я 
зым хуокIуэ.

Ачишхо - Шыщхьэ
Сочэ ипщэкIэ хым хэхуэж Мдзымтэ 

 къуршыпс уэрыр зыдэт къуэм икухэм 

хуэзэу къыщхьэщыт лъагапIэхэм яхэтщ 
«Ачишхо» зи фIэщыгъэ бгымрэ а цIэ 
дыдэр зезыхьэ шытхымрэ. 

Ворошилов Владимир ипщэкIэ зи гугъу 
тщIа и тхылъым зэритым тедгъащIэмэ, 
«ачи» пычыгъуэр адыгэбзэм хэт «ажэ» 
псалъэм и гъунэгъущ, «шхо» пычыгъуэр 
«аранэ», «лъагэ», «лъагапIэ» егупсы-
сыкIэхэм тегъэхуапхъэщ. 

АтIэми, лъахэджхэм яхэтщ апхуэдэ Iуэху 
еплъыкIэр и пэжыпIэм темыхуэу къэзыбж-
хэри. Мыбыхэм зэрагъэувымкIэ, япэрауэ, 
Мдзымтэ и тIуащIэм, «Къуэбыдэ» («Крас-
ная Поляна») жыхуаIэри хэту, 1864 гъэ 
пщIондэ дэсыгъар дэ, адыгэхэр, мудэвей 
кIэ дызэджэу щытахэращи (медовеевцы), 
абыхэм зэрахьэу къадэгъуэгурыкIуар аб-
хъаз-абазэхэм я бзэхэм язщ. ЕтIуанэрауэ, 
дызытепсэлъыхь бгым и щIэплъыпIэмрэ 
абы и гъунэгъуу къэлъагъуэ тхыцIэмрэ я 
сурэтхэр ажэм и теп лъэм, ауэ жыжьэуи, 
хуэкIуэркъым. Еща нэрауэ, «шхо» - 
«шхуэ»-м дэ, адыгэхэм, ди бзэм къыщи-
кIыр «лъагэкъым» икIи «лъагапIэкъым», 
атIэ, зэрытщIэщи, «инышхуэ» жыхуэтIэрщ. 

Иужьрей еплъыкIэм тезыгъащIэхэм 
къызэралъытэмкIи, адыгэхэми абхъазхэ-
ми ящыщу ди япэ ита ди нэхъыжьыфIхэр 
а лъагапIэхэм зэреджэнкIэ хъуну къыд-
декIуэкIар абхъаз щIэныгъэлI Инал-ипа 
Шалвэ (Щэлыуат) зи гугъу ищIауэ щыта 
Iуэху еплъыкIэм хуэдэрщ, нэхъри дгъэ-
белджылынщи, «Ачишхо» фIэщыгъэм 
къикIыр «Шыщхьэ»-щ.

АтIэми, Инал-ипа Шалвэ щIыпIэцIэм и 
«ачи» Iыхьэр абазэбзэкIи, абхъазыбзэкIи, 
убыхыбзэкIи нэхъ зыхуэтхь хъуну къи-
лъытар дэ, адыгэхэм, «шы» жыхуэтIэ 
псэущхьэрщ, «шхо» пычыгъуэр грамма-
тикэ и лъэныкъуэкIи и къэIукIэкIи (фоне-
тикэ и IуэхукIэ) зыхуэкIуэр абазэ-абхъаз- 
убых лъэпкъ зэрыбыныр Iуащхьэм дызэ-
реджэу къыддэгъуэгурыкIуа «щхьэ» - 
«щхъа» псалъэрщ. 

Зы Iуэху еплъыкIи дэщIыдгъужынщ. Ди 
бзэгъухэр зыщыгуфIыкIын хуейуэ языны-
къуэхэм къалъытэр, мы щIыпIэцIэм и 
зэхэлъыкIэр абы ещхьу адыгэбзэм хэт 
псалъэхэм зэраблагъэрщ: «ачы» - «чы» - 
«шы», «Iуащхьэ» - «бгыщхьэ» - «шхъа». 
Абы нэхъри нэрылъагъу тщещI ди бзэхэм 
(жьы дыдэми) аддэ жыжьэу къыщежьэ 
зы лъабжьэ зэраIар.

Тхыгъэри сурэтри
КЪУМАХУЭ Аслъэн ейщ.

Адыгэр дэнэ щымыIа-
ми, адыгэу къэнэжыныр 
и къалэн нэхъыщхьэу зы-
гъэувым сыту пщIэшхуэ 
къилэжьрэ! Псом хуэ мы-
дэу, а цIыхур хамэ къэрал 
щалъхуамэ, щапIамэ, ха-
мэ щэнхабзэм хэпсэукIа-
мэ. Арами, и анэдэлъхуб-
зэмрэ щэнхабзэмрэ и 
щIасэу къыдэгъуэгуры-
кIуарэ абы и бынхэри 
щIипIыкIамэ. ГъащIэр 
хьэ хущ икIи чэзущ… Ду-
нейм ехыжащ Тыркум и 
мызакъуэу, адыгэ щы-
псэу къэрал куэдым зи 
цIэр фIыкIэ щыжаIэу 
къэгъуэгурыкIуа НэтIаб-
жьэ Жанхъуэт.

АДЫГЭ хабзэмрэ щэнха-
бзэмрэ фIыуэ щыгъуазэ, 
хэхэс адыгэхэм и щхьэ зра-
хьэлIэу щыта цIыху 
щыпкъэ, Iущ НэтIабжьэ 
Жанхъуэт и унагъуэр щIы-
гъуу Иорданием ира-
гъэблэгъауэ щытащ, абы 
адыгэ щэнхабзэмкIэ щыIэ 
HAMZA пащтыхь школым 
гъэсакIуэу щагъэ лэжьэну. 
НэтIабжьэм хъы джэбзитI 
иIэт - Синэмисрэ Сэтэней-
рэ. ТIури арыххэу адыгэ 
 къафэм иритри, нобэр 
къыздэсым къа фэмрэ хаб-
зэмрэ пыкIакъым зэшып-
хъуитIыр. Иужьы IуэкIэ уна-
гъуэр щIы пIэ куэдым къы-
щыщIи дзащ, ауэ, адыгэм и 
щIэ иным я щIыб хуагъэза-
къым. 

- А къэралым илъэс зыб-
жанэкIэ дыщыпсэуауэ, ди 
адэ-анэр хэкумкIэ хъуэ-
псащ икIи тегушхуащ ды-
Iэпхъуэжыным. «Узыщы-
псэунуми узэрыпсэунуми 
уемыгупсысу зыпщIэзгъэ-
къуэну укъызогъэгугъэ, 
гъэсакIуэу си деж къы-
щынэ, адыгагъэмрэ хаб-
зэмрэ цIыхухэр хуебгъа-
джэу», - жиIэу, Иорданием 
и пащтыхьым ди адэм зы-
къыщыхуигъазэм: «Хьэуэ, 
сэ Хэкужьым сыкIуэжмэ 
нэхъ къэсщтэнущ», - жи-
Iэри, Адыгэ Республикэм 
дыIэпхъуэжауэ щытащ. Аб-
дежи ди псэм щыщ къа-
фэр IэщIыб щытщIакъым, 
уеблэмэ музыкэ школым 
скрипкэм дыщыхуеджащ, 
къэфакIуэ гупми зэшы-
пхъуитIыр дыхэтащ. Ауэ, 
дызэримыгугъауэ гъащIэр 
хьэлъэу къыщIэкIащ, Iуэху 
зэIумыбз гуэрхэр къы-
къуэкIри, Тыркум дымы-
гъэзэжу хъуакъым. Абы 
Синэмис сэрэ консерва-
торэм дыщыщIэтIысхьэри, 
илъэсиблкIэ дыщеджащ. 
Ар зэфIэкIри, зэшыпхъуи-
тIым мурад тщIащ Къэбэр-
дей-Балъкъэрым дыIэп-
хъуэну, щIэныгъэ нэ-
хъыщхьэ щызэдгъэгъуэты-
ну. Абы щыгъуэ ди адэм 
къыддиIыгъащ ар, дытри-
гъэгушхуащ. КъБКъУ-м 
сервисымрэ туризмэмкIэ и 
къудамэм дыщIэтIысхьэри, 
къэдухащ, - жеIэ Сэтэней. 

ЕджапIэм щIэсыху зэ-
шы пхъухэр «Къафэ» ан-

сам блым къыщыфащ, 
«Студент гъатхэ» фестива-
лым илъэс къэс щыжы-
джэращ, я Iэзагъыр къы-
щагъэлъагъуэу, иужькIэ 
«Ка бардинка»-ми хэтащ. 
Ап хуэдизкIэ къэфакIуэ 
Iэзэт, адыгэ хабзэмрэ щэ-
нымрэ екIуу щIапIыкIауэ, 
псоми фIыкIэ къахэщырти, 
дэнэ кIэ ягъэзами, «Нэ тIа-
бжьэ Жанхъуэт и хъы-
джэбзи тIыр» жаIэу ягъэ-
лъапIэрт. 

Адыгэ хабзэмрэ щэным-
кIэ гъэсакIуэ Iэзэу Тыркум-
рэ Иорданиемрэ къыща-
цIыхуа НэтIабжьэ Жан-
хъуэт и бынитIыр езым 
хуэфэщэжыну, хабзэ ткIий-
хэм тету игъэсащ. Абы теу-
хуауэ Сэтэней мыпхуэдэ 
хъыбар игу къегъэкIыж:

- Илъэситху сыхъуу ара-
гъэнт абы щыгъуэ… Ди 
адэр илъэскIэ Иорданием 
щылэжьати, и Iуэхухэр зэ-
теува щыхъум, унагъуэ ри 
дриджэжащ, абы псори 
зэщIыгъуу дыщыпсэуну. 
Ди анэр, Синэмис, сэ дызэ-
гъусэу аэропортым дыщы-
техьэм ди адэр къытпе-
жьащ. Абы зы тхьэмадэ 
гуэр и гъусэт. Илъэс псокIэ 
дымылъэгъуа ди адэр дигу 
къэкIауэ, къызэрытлъагъуу 
зэшыпхъуитIыр IэплIэ зэIу-
хакIэ дыщIэпхъуащ, зед-
дзыну. Ауэ, дызэрыщIэп-
хъуам нэхърэ нэхъ псын-
щIэжу дыкъызэтеувыIэ-
жащ, ар нэщхъкIэ къы- 
  дэ п лъри. Ди пIэм ди жы-
хьат тIури, ди лъэр тхузэ-
блэмыхыжу. «Ди адэм 
фIыуэ дыкъыщIимылъа-
гъужыр» къыдгурымыIуэу 

ди нэпсыр мыгъущу ды-
гъащ зыкъомрэ. «Апхуэдэу 
щхьэ ищIа?» - жысIэу, къы-
тезгъэзэжурэ ди анэм се-
упщIу дынэсащ унэм. Уна-
гъуэр дэр-дэру дыкъы-
щынэм, ди адэм и лъэгуа-
жьэм дытригъэтIысхьэри, 
ди нэм къыщIэплъэу, бали-
гъым епсалъэм ещхьу 
жиIащ: «Хамэ щыту зэи 
IэплIэ къысхуэфщIыну фы-
къызбгъэдэмыхьэ. Сыт 
хуэдизу сигу фыкъэкIами, 
адыгэлIым ар игъэлъагъуэ 
хъунукъым, цIыху щыту. Ар 
хабзэм къезэгъыркъым». 
Схуэмыу бы дыж си нэпсхэм 
пичащ а псалъэхэр зэры-
зэхэсхыу. Абдежым щы-
щIэддзауэ, ди адэм и на-
пэр зэрытедмыхыным, 
емыкIу къызэ рыдмыхьы-
ным яужь диту дыкъогъуэ-
гурыкIуэ. Сыт хуэдизу 
ткIийуэ ди адэр къытху-
щытами, абы фIы уэ ды-
къызэрилъагъум, ар къы-
зэ рытхуэгузавэм зэи шэч 
къытетхьакъым. 

Адыгэбзэр, хабзэр, Iэ-
щIагъэр, макъамэ Iэмэ-
псымэхэр хамэщIым  хъума 
щыхъуным зи гъащIэр 
щхьэузыхь хуэзыщIа НэтIа-
бжьэр хэхэс адыгэхэм гуа-
пэу ягу къинащ. Абы 
лъэпкъым хуилэжьар къы-
пхуэмыхутэну Iуэхушхуэщ.

ЩIэныгъэхэмкIэ Дуней-
псо Адыгэ академиемрэ 
Дунейпсо Адыгэ Хасэмрэ 
хэтхэр НэтIабжьэ Жан хъуэт 
и унагъуэм хуощыгъуэ, и 
лъэужьыр лъэпкъым ма-
хуэ тхуэхъуну Тхьэм жиIэ!

ФЫРЭ  Анфисэ.

Къэбэрдей-Балъкъэр Республи-
кэм и санаторэ-курорт зыгъэ-
псэхупIэм и Iуэху зыIутым, дяпэкIэ 
зегъэужьынымрэ абыкIэ щыIэ 
хэкIыпIэхэмрэ ятеухуа «Iэнэ хъу-
рей» Налшык къалэ щекIуэкIащ. 
Абы хэтащ КъБР-м Курортхэмрэ 
туризмэмкIэ и министерствэм, 
щIэ ныгъэ IуэхущIапIэхэм я лIы-
кIуэ хэр, зыгъэпсэхупIэхэм я уна-
фэщIхэмрэ дохутыр нэхъыщхьэ-
хэмрэ, менеджерхэр, маркетолог-
хэр, хьэрычэ тыщIэхэр, щIыпIэ 
 самоуправленэмкIэ органхэм, 
 про ф союзхэм я лэжьакIуэхэр, 
еджа пIэ нэхъы щхьэхэм щылажьэ-
хэмрэ студентхэмрэ.

ЗЭХЫХЬЭМ и мурад нэхъыщхьэу 
щытар къэрал къулыкъущIапIэхэм, 
санаторэ-курорт зэгухьэныгъэхэм, 
хьэрычэт Iуэхум пэрытхэм, щIэны-
гъэлIхэм я къарур зэгъэуIунырщ, 
КъБР-м и санаторэ-курорт IуэхущIа-
пIэхэр сэбэпынагъ пылъу лэжьэным 
пыщIа гугъуехьхэр къахутэнырщ, 
ахэр гъэзэкIуэжынырщ, зегъэу жьы-
нырщ, лэжьакIуэкIэ къызэгъэпэ-
щынырщ.

Къызэхуэсахэр тепсэлъыхьащ зы-
гъэпсэхупIэмрэ узыншагъэр егъэ-
фIэкIуэнымкIэ ди щIыналъэм щыIэ 
IуэхущIапIэхэмрэ зегъэужьыным 
ехьэлIа Iуэху нэхъыщхьэхэм. Абыхэм 
ящыщт КъБР-м и санаторэ-курорт 
IэнатIэм и иджырей щытыкIэмрэ 
зыужьыкIэ хъунумрэ; инфраструк-
турэр егъэфIэкIуэныр, Iуэхутхьэб-

зэхэм я фIагъыр къэIэтыныр; IэщIа-
гъэлIхэр гъэхьэзырыныр; щIыуэпс-
рекреацэ зэфIэкIымрэ инновацэ 
технологиехэмрэ къэгъэIэрыхуэ-
ныр; курорт Iуэхум зиужьын папщIэ 
щIэныгъэр, хьэрычэт Iуэхур къеп-
хыныр, нэгъуэщIхэри.

КъБКъУ-м МенеджментымкIэ, ту-
ризмэмрэ хьэщIагъэ индустриемкIэ 
и институтым и унафэщI Лыджыдэ 
Рэмэзан къызэхуэсахэм псалъэ гуа-
пэкIэ захуигъэзащ. «Санаторэ-ку-
рорт комплексым республикэм и со-
циально-экономикэ зыужьыны-
гъэмкIэ мыхьэнэшхуэ иIэщ. Ар 
ефIэкIуэн папщIэ егъэджэныгъэм, 
щIэныгъэм, хьэрычэт IэнатIэм я 
 къарур зэхэлъхьэн хуейщ. Дэ тури-
змэм зегъэужьынымкIэ Iэмалхэр 
зэхалъхьэн папщIэ методологие, 
къэхутэныгъэ дэIэпыкъуныгъэхэр 
еттыну, къэхутакIуэхэр зэлэжьып-
хъэхэр зэфIэтхыну дыхьэзырщ», - 
къыхигъэщащ Лыджыдэм.

КъБР-м Курортхэмрэ туризмэмкIэ 
и министерствэм туризмэм зе-
гъэужьынымкIэ и къудамэм и 
унафэщI Къаскъул Виолеттэ и гугъу 
ищIащ «Налшык» федеральнэ 
мыхьэнэ зиIэ курортым зегъэу-
жьынымкIэ хэкIыпIэхэм. 2025 гъэм 
ди республикэм туристу къакIуэм я 

бжыгъэр цIыху мелуани 2-м щIи-
гъуащ. Республикэм и къалащхьэм 
щохьэщIэ цIыху мини 156-м щIигъу, 
абыхэм ящыщу мин 63-м санаторэ-
курорт IуэхущIапIэхэм зыщагъэ-
псэхуащ. Нэхъ кхъахэ хъуа IуэхущIа-
пIэхэр зэрагъэпэщыжмэ, иджыри 
цIыху мини 10-м нэс щIагъэтIыс-
хьэфынущ. Къаскъулым къызэри-
лъытэмкIэ, мы IэнатIэм и гугъуехь 
нэхъыщхьэхэм ящыщщ лэжьакIуэ 
зэрахуримыкъур, апхуэдэуи зэгъэ-
пэщын хуейщ Iуэхутхьэбзэр зы -         
хуей хуэзэу цIыхухэм яхуэщIэныр, 
маркетингыр зэтеублэныр, нэ-
гъуэщIхэри. 

- Туризмэмрэ хьэщIэщ IуэхумкIэ 
IэщIагъэлIхэм дахуэныкъуэм и за-
къуэкъым, - игъэбелджылащ къэ-
псалъэм. - ЩIыналъэм хурикъур-
къым дохутыр-курортологхэр, мед-
сестрахэр, медицинэ техникэмкIэ 
инженерхэр. Дэ иужь дитщ турист 
IэнатIэм и фIагъым зэрыхэдгъэ-
хъуэным, IэщIагъэлI Iэзэхэр къы-
зэретшэлIэным, цIыхухэм ягу дыхьэ 
зыгъэпсэхупIэхэр, я узыншагъэр 
щрагъэфIакIуэ щIыпIэхэр нэхъыбэ 
зэрытщIыным.

Дохутыр Iэзэхэм, санаторэхэм я 
унафэщIхэм, КъБР-м Курортхэмрэ 
туризмэмкIэ и министерствэм и 

лIыкIуэхэм студентхэм я упщIэхэм 
жэуап иратащ икIи гупсысэщIэхэр 
къыхалъхьащ. Ар и щыхьэтт рес-
публикэм и санаторэ-курорт Iэна-
тIэм зегъэужьыным щIалэгъуалэми 
гулъытэ зэрыхуащIым. 

Iэнэ хъурейм хэтахэм къыхагъэ-
щащ апхуэдэ зэIущIэхэр щIэх-
щIэхыурэ егъэкIуэкIын зэрыхуейр 
икIи мыпхуэдэ унафэхэр къыщащ-
тащ: хущхъуэгъуэ зыхэлъ щIыуэпс 
хъугъуэфIыгъуэхэр къагъэсэбэпу 
технологиехэмрэ зэреIэзэ Iэмал-
хэмрэ егъэфIэкIуэн; санаторэ-ку-
рорт IэнатIэм щылэжьэнухэр гъэ-
хьэзырын; курортологиемкIэ щIэны-
гъэ-къэхутэныгъэ лэжьыгъэхэр 
егъэ кIуэкIын; IэнатIэм бжыгъэр и 
лъабжьэу зегъэужьын; маркетин-
гымрэ КъБР-м и турист брендымрэ 
гъэкIуэтэн; егъэджэныгъэ IуэхущIа-
пIэхэм ядэлэжьэн; бальнеологие 
 хъугъуэфIыгъуэхэм зегъэужьын. 
Мы жэрдэмхэмрэ чэнджэщхэмрэ 
Къэ бэрдей-Балъкъэрым и минис-
терствэхэмрэ ведомствэхэмрэ хуа-
гъэхьынущ санаторэ-курорт ком-
плексым зегъэужьынымкIэ щIына-
лъэ стратегиер щызэхалъхьэкIэ 
 къалъытэн папщIэ. 

ДАРИЙ  Дахэнур.

Зэманым  декIу  IэнатIэ

Кавказ  Ищхъэрэм  и
ипщэ-къухьэпIэмкIэ

Сочэ къалэм и Iэхэлъахэм ноби къыщапсэлъ щIыпIэцIэхэм яхыбогъуатэ 
 абдежым щыпсэуа убыххэм, садзхэм (абазэ лъэпкъщ) я бзэхэм къахэкIа пса-
лъэпкъ щхьэхуэу тIуащIэ-щащIэу зэхэухуэнахэри. А щIыкIэм тету къэунэхуа 
щIыпIэцIэхэм ящыщу тIум я гугъу тщIынщ.

НыбжьыщIэхэм я зэхуаку къаугъэ къызэрыщыхъейри, 
абыхэм я хеящIэ мыщхьэпэхэм лей зэрыщызэрахьэри 
щIэх-щIэхыу зэхыдох. Ауэ ди жагъуэ хъуащ апхуэдэ Iуэху-
гъуэ Адыгейм и школхэми зэрыщекIуэкIыр. Мэлыжьыхьым 
и 5-м Мейкъуапэ хъыбар къиIукIащ илъэс 13-м ит хъыджэбз 
цIыкIур и классэгъухэм зэраубэрэжьам теухуауэ. 

ХЪЫБАРЫР хэIущIыIу щыхъуар УФ-м и Жылагъуэ палатэм 
хэт, «Лига безопасного интернета» зэгухьэныгъэм и унафэщI 
Мизулинэ Екатеринэ къэхъуам теухуа тхыгъэ и «Макс» на-
пэкIуэцIым щызэбгритыкIа нэужьщ.  ЖэщитI-махуитIкIэ яубэ-
рэжьа хъыджэбз цIыкIум и къуаншагъэр ныбжьыщIэхэм я гъа-
щIэм мыхьэнэшхуэ щызыубыд «лъагъуныгъэм» епхауэ 
къыщIокI. 

 «Дашэ Iэмин дэгушыIэу щытати (цIэхэр яхъуэжащ), зэман 
дэкIа нэужь, щIалэм Аглае нэхъ гъунэгъу зыхуищIащ. 
Иужьрейр ефыгъулIэныгъэм иубыдри, щIалэм Дашэ деж 
имыгъэзэжын хуэдэу, игъэшынэну мурад ищIащ, езыр ММА-м 
хэтщ. Дашэ лей зэрытехьэр Iэмин щилъагъум, хъыджэбзи-
тIым я зэхуакум дэмытын папщIэ, Аглаем и щIыб хуигъэзащ. 
Ар Дашэ и къуаншагъэу зыгъэува Аглае илъ ищIэжыну мурад 
ищIри, Дашэ хьэIупс езыгъэщIар аращ», - дыкъыщоджэ мы 
Iуэхум тепсэлъыхь газетхэм. 

 Зыкъомрэ интернеткIэ ягъэшына нэужь, дерс нэужьым 
хъыджэбз цIыкIур бзаджащIэ гупым зыIэщIаубыдащ. А псори 
зыгъэгушхуэр Адыгейм и следственнэ комитетым и 
унафэщIым ипхъу Аннэт, аращ пщащэм япэу еуар, езым тхэк-
вондом зыхуегъасэ. «Сэ си адэр ехьэжьащи, зыри къызащIэ-
нукъым», - жиIэри, Аннэщ Дашэ япэу еуар. Къаугъэр къэзы-
гъэхъеяр иужьрейм и ныбжьэгъу, ищхьэкIэ зи гугъу щытщIа 
Аглаещ, абыи зауэкIэм зыхуегъасэ, и анэр щIыналъэм ща-
цIыху къулыкъущIэ бзылъхугъэщ. 

  Лей зытехьа хъыджэбз цIыкIум мыпхуэдэ пудыныгъэ иджы 
етIуанэ-ещанэ ирагъэшэч, ауэ балигъхэми хабзэхъумэхэми 
нобэр къыздэсым я Iэ нэсакъым мыхъумыщIагъэр къагъэу-
выIэну. Бзаджагъэр зэбэкI ныбжьыщIэхэм пщащэм иращIэр 
яфIэмащIэу, ар зэраубэрэжьам видео трахри, интернетым 
 къралъхьэжащ. Зы сыхьэтрэ ныкъуэкIэ щагъэтакъым лейзе-
хьэ гупым зи закъуэ хъыджэбзым ебгъэрыкIуэн. ЦIыхухэр зы-
гъэгужьейр зыми жэуап зэримыхьырщ. Зыри зыкIи ягъэкъуэн-
шакъым, сыту жыпIэмэ, сабий лейзехьэхэр хабзэхъумэ IэнатIэ 
зыIыгъ я благъэхэм къакъуогушхукI. 

 Иджы Дашэ и анэм, Адыгейм захуагъэ къыщигъуэтыну мы-
гугъэжу, Iуэхур Мэзкуу нихьэсащи, зэхагъэкIыну дыщыгу-
гъынщ. Iуэхур Урысейм и Следственнэ комитетым и унафэщI 
Бастрыкин Александр и пащхьэ иралъхьакIэщ, Адыгейм и про-
куратурэми къэхъуар зэхегъэкI. 

ИтIани, «псори зэзауэурэщ зэрызэхагъэкIыр», - жызыIэ 
хъыджэбз-зэуакIуэхэм я гупсысэкIэр яхъуэжыну гугъэ закъуи 
щыIэкъым. 

КЪУДЕЙ  Iэминэ. 

Сыт Мейкъуапэ къыщыхъуар?

Гугъуэт Заремэ и усэхэм яхэтщ Хэкум, щIыуэпсым, 
лъэпкъым ятеухуахэр. Абыхэм ящыщщ «Адыгэшым 
и нэм сыщIэтынт» усэр. Филологие щIэныгъэхэмкIэ 
доктор, профессор Бакъ Зерэ а усэм теухуауэ къыт-
хуитхар къытыдодзэ. 

КАМЕННОМОСТ (Къармэхьэблэ) къуажэм къыща-
лъхуащ и къежьапIэм хуэпэж усакIуэ Гугъуэт Заремэ. 
Бзылъхугъэ IэмащIэлъэмащIэм и бгъэм къыщоуэ зыми 
къыхуэмыгъэшын пэж щыхъума гу къабзэ. Заремэ фи-
лологием и магистрщ, журналистщ, усакIуэщ. Къэбэр-
дей-Балъкъэр къэрал университетым и студент нэ-
хъыфIхэм ящыщу еджащ.

Щапхъэу къэзгъэлъэгъуэну сыхуейщ Гугъуэт Заремэ 
и IэдакъэщIэкIхэм ящыщ. «Адыгэшым и нэм сы-
щIэтынт» усэр хуитыныгъэм, щэнхабзэм, щIыуэпсым я 
дахагъэмрэ лъэщагъэмрэ щызэщIэжьыуэ тхыгъэщ. 
Адыгэм дежкIэ шыр псэущхьэ къудейкъым, атIэ хуи-
тыныгъэм, бэшэчагъэм, лъэщагъым я дамыгъэщ.

Лъэпкъ тхыдэм лъапIэныгъэ иIэу къызэрыхэщыж 
 къудейркъым адыгэшым и пщIэр зыIэтыр. Ар лъэпкъым 
и напэр къэзыхъумэу абы къыдэгъуэгурыкIуэщ. Гугъуэт 
Заремэ и усэм къызэрыхэщымкIэ, шыр ди адэжьхэм я 
псэм и къулеягъэр ди зэманым къэзыхьэсащ, ар зы-
хъумэщ. «Адыгэшым и нэм сыщIэтынт» едзыгъуэм 
зыбжанэрэ къытригъэзэжурэ, усакIуэр тхыдэм пэджэж 
хуэдэщ, и хъугъуэфIыгъуэхэр ихъумэу. Абы  къе гъэ -
лъагъуэ щIыуэпсым зэрыпыщIар - бгыхэм, псы ежэхым, 
жьыбгъэм я къарур зыхыдегъащIэ. "Си псэр бгыжьхэм 
куэдрэ щыпIейтейуэ", "СызэIубыр псы нэпс щIыIэмылу" 
сатырхэм хыболъагъуэ усакIуэмрэ щIыуэ псымрэ 
зэрызэщыщыр, абы усакIуэм и хъэтIыр зэригъэлъэщыр. 
«Сыдилъынти, псы адрыщI сикIынт»,  «ГъадэщIыдэм 
гъуэгу щызэпысчынт» сатырхэм драгъэгупсыс хуи-
тыныгъэм, гъащIэм, зэпыу зимыIэ гъуэгум. Шым 
тепсэлъыхьурэ, усакIуэм къегъэлъагъуэ и псэм и хуи-
тыныгъэр.

Мы усэм къыщыгъэлъэгъуа гупсысэм зыгуэркIэ 
пэджэжхэм ущрохьэлIэ, псалъэм папщIэ, урыс уса-
кIуэшхуэ Заболоцкий Николай и «Лицо коня» поэ -       
мэм. Шым и плъэкIэм усакIуэм хелъагъуэ дуней абра-
гъуэ. 

Адыгэшым теухуа гупсысэхэр къыщокIуэ адыгэ 
IуэрыIуатэми. ЩыIэщ псалъэжь: «ШыфIыр ныбжьэгъу-
фIым хуэдэщ». Сыт хуэдэу Iуэхур хъуми, адыгэ нэсыр 
сытым дежи и шым и нэм щIэплъэжыфырт. АдыгэлIым 
и хьэл-щэным Тхьэм къыхилъхьат и шым фIэлIыкIыныр. 
Зауэ губгъуэм шыр мыхъужыну уIэгъэ щащIа хъужы-
къуэми, абы тесар а шым бгъэдыхьэжу и нэм щIэплъэ-
жын хуейт. Адыгэшымрэ адыгэлIымрэ псалъэншэу 
нэкIэ зэрыщIэн хуэдизу зэгъунэгъут. А псом уезыгъэ-
гупсыс усэщ мыр. АдэкIэ езы тхыгъэм фыкъеджэ:

Адыгэшым и нэм сыщIэтынт,
Си псэр бгыжьхэм куэдрэ щыпIейтейуэ.
И нэ вагъуэм IэфIу сыщыжейуэ,
Адыгэшым и нэм сыщIэтынт.

Сыдилъынти, псы адрыщI сикIынт, 
ТкIуэпсхэр жьы къэплъам щызэбгрыспхъыу.
Мы си нэкIум зэлъа защIэ теспхъэу,
ГъадэщIыдэм гъуэгу щызэпысчынт.

Адыгэшым и нэм сыщIэтынт,
Шы лъэ макъ хьэуам щызущыкъуейуэ.
Уафэр зэрыщIэншэм срибейуэ,
Адыгэшым и нэм сыщIэтынт,

Адыгэшым и нэм сыщIэтынт,
СызэIубыр псынэпс щIыIэмылу.
ГъащIэр сыухыхукIэ си гум уилъу,
Адыгэшым и нэм сыщIэтынт.

ХЬЭГЪЭБАНЭ  Залинэ.
Сурэтыр  ГЪУЭТ  Синэ  трихащ.

Ди газетыр иджы МАХ-ми къыщывгъуэтыфынущ. Ап хуэ  дэ Iэ-
малкIи зэпыщIауэ ды  зэры щы тынум дыщогуфIыкI. Фэ япэу 
къэфщIэфынущ щIы налъэ хъыбар нэхъыщ хьэхэр, гъэщIэ-
гъуэнхэр. 

Ди каналым фыкъы хы хьэкIэрэ, фэ ящыщ фохъу лъа хэм 
къыщекIуэкI Iуэ ху хэм жыджэру хэт цIыхухэм. Ди каналым Iэ 
тевдзэну фы хуеймэ, фи телефонхэм я камерэхэр мы QR-ко-
дым тевгъапси, адэкIэ къридзэну ссылкэм  тефкъузэ.

Ди гуапэщ нэхъри гъунэгъуу зэпыщIа дызэрыхъунур!

Иджы МАХ-ми дыкъыщывгъуэтынущ

Шэджэм щIыналъэм Хьэ-
цIыкIум и цIэр зезыхьэ и сыма-
джэщ нэхъыщхьэм зэгъэп-
эщыжыныгъэ лэжьыгъэхэм 
щоужьэрэкI. 1980 гъэм яухуауэ 
щыта унэм мыпхуэдэ Iуэхугъуэ 
инхэр япэу къыщрахьэжьауэ 
аращ. Ар зи фIыгъэр «ГъащIэ 
кIыхь икIи жыджэр» лъэпкъ 
пэхуэщIэмрэ «ЦIыхухэм япэу 
зызыхуагъазэ медицинэ Iуэху-
щIапIэхэр егъэфIэкIуэн» щIы-
налъэ программэмрэщ.

НОБЭКIЭ, сымаджэщым и 
унащхьэр, инженер коммуника-
цэхэр къанэ щымыIэу зэра-
хъуэкIащ, IуплъапIэр зыхуей 
 хуагъэзащ. Иджыпсту пэшхэр 
къращIыкI, ахэр нэхъ Iэхуит-
лъэхуит ящI.

КъищынэмыщIауэ, невроло-
гие къудамэр щылэжьа, къатитIу 
зэтет унэжьым къыщIагъэкIы-
нурэ стационарым ягъэIэпхъуэ-
нущ. ФIагъ лъагэ зиIэ медицинэ 
Iуэхутхьэбзэхэр цIыхухэм хуа-
щIэн папщIэ щыIэ мардэм ар 
къызэримытIэсэжрэ куэд щIат. 

Узыншагъэр къыщапщытэ, 
иджырей оборудованэхэр зы-
щIэт пэш зэхуэмыдэхэр сыма-
джэщым иIэ хъунущ, лифтыр 
щызэрахъуэкIынущ, дэIэпы-
къуэгъу псынщIэхэм щхьэкIэ 
бгъэдыхьэпIэхэр ухуэныгъэм 
 хуащIынущ.

Сымаджэщыр къызыхуэтын-
шэу зэрагъэпэщыжынущ мы 
гъэм къриубыдэу. Лэжьыгъэхэр 
хуэунэтIащ цIыхухэм хуащIэ 
 медицинэ Iуэхутхьэбзэхэм я фIа-
гъым хэгъэхъуэнымрэ сыма-
джэхэм я тыншыпIэр къызэ-
гъэпэщынымрэ. 

БЭБЭЧ  Башир.

ЙоужьэрэкI

Напэмрэ щIыхьымрэ и гъуазэт

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ ны-
гъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20-рщ.

Зы илъэсым газетыр      
156-рэ къыдокI.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 3-нэ нап.), 
Нэужьокъуэ Заирэ (2, 4-нэ нап.), 
корректорхэм я дэIэпы къуэгъу  
Елмэс ФатIимэ.

КомпьютеркIэ газетым и теп-
лъэр ящIащ Дол Маринэ, Ныр 
Саидэ.

Сурэтхэм елэ жьар Бицу Жан-
нэщ.

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Редактор нэхъыщхьэ
ЖЫЛАСЭ  Заурбэч

«Спартак-Налшык» (Налшык) - 
«Победа» (Хасавюрт) - 4:1 (0:0). Нал-
шык. «Спартак» республикэ стади-
он. Мэлыжьыхьым и 4-м. ЦIыху 414-
рэ еплъащ. 

Судьяхэр Газиев (Кисловодск), Си-
дякин (Москва), Ченцов (Старый 
Оскол). 

«Спартак-Налшык»: Къу мыкъу, 
Балъкъыз (Iэпщацэ, 88), Пириев, 
КIэдыкIуей, Гирзишев, Гъуэгузокъуэ, 
Хьэ цIыкIу (Селяев, 88), Сарбашев 
(Урыс, 64), Блий, Хьэшыр (Черкесов, 
70), Ибрагимов Маг. (ЛIуп, 88). 

«Победа»: Султаналиев, Джама-
лавов, Джабраилов, Сулебанов, Гаи-
бов, Салимов Рус. (Курбанов, 46), 
Магомедов Мут. (Лабазанов, 25), Би-
таров (Салимов Раш., 70), Исмаилов, 
Авагумян (Сайтиев, 70), Вагабов (Ка-
панжи, 82).

Топхэр дагъэкIащ: Гирзишевым, 
49 (1:0). Хьэшырым, 62 (2:0). Ибраги-
мовым, 65 (3:0). Лабазановым, 67 
(3:1). Гирзишевым, 79 (4:1).

Дагъуэ къыхуащIащ: Хьэшырым, 
Джабраиловым, Битаровым, Курба-
новым.

2026 гъэм «Спартак-Налшыкым» 
Урысей Федерацэм футболымкIэ и 
етIуанэ лигэм и «Б» дивизионым и 
Япэ гупым щригъэкIуэкI зэхьэзэ хуэм 
и пэщIэдзэ зэIущIэм ирихьэлIэу 
Къэбэрдей-Балъкъэрым и топджэ-
гум хэщIы ныгъэшхуэ игъуэтащ. И 
ныбжьыр илъэс 55-рэ хъуным мазэ 
фIэкIа имыIэжу гъубж кIуам зэуэ-
зэпсу дунейм ехыжащ ди республи-
кэм и командэ нэхъыщхьэм и уна-
фэщIхэм ящыщ Къудей Леонид. Ар 
къыщацIыхурт икIи фIыуэ къыща-
лъагъурт зи щIыхьыр илъэс куэдкIэ 
ихъу ма Къэбэрдей-Балъкъэрым къи-
щынэ мы щIауэ ди къэралым и щIыпIэ 
куэдым. 

Ди республикэм и командэ нэ-
хъыфIхэм яхэту илъэс пщы кIутхукIэ 
Къэбэрдей-Балъ къэрым и щIыхьыр 
къэралпсо утыкум лъагэу щызыIэта а 
щIалэм и ныбжьыр илъэс 36-м нэблэ-
гъауэщ топ джэгуныр щыщигъэтар.

Леонид 1971 гъэм Нарткъалэ къы-
щалъхуащ икIи абы топ джэгун 
щыщIидзащ. ИужькIэ, къэзылъхуа-
хэм ядэ щIыгъуу, и анэш лъапсэм 
Къэхъун Iэпхъуащ. 1992 гъэм Бахъсэн 
и «Автозапчасть»-м хагъэхьащ икIи 
къэралым футболымкIэ и етIуанэ 
дивизионым зэIущIи 176-рэ щригъэ-
кIуэкIащ. Абыхэм топ 20 щыдигъэ-
кIащ.

 ИужькIэ, 1998 гъэм Налшык и 
«Спартак»-м ирагъэблэгъащ икIи 
къыкIэ лъыкIуэ илъэсибгъум а гупым 
щыджэгуащ. Абы хэту зэIущIэ 239-рэ 
иригъэкIуэкIащ, командэм и капита-
ну щытащ, я хьэрхуэрэгъухэм топи 9 
 яхудигъэкIащ. Япэ дивизионым 
«Спартак»-м и фащэр щыгъыу джэ-
гугъуэ 230-м утыку къыщихьащ.

Зэи къэмыхъуауэ Къэбэрдей-Балъ-
къэрым и командэр къэралым и нэ-
хъыфI дыдэ хэм 2006 гъэм яхэзы-
шахэм, премьер-лигэм фIы дыдэу 
зыкъыщызыгъэлъэгъуахэм яхэтащ 
 Къу дейр. Абы ирихьэлIэу и ныбжьыр 
илъэс 35-рэ хъуа пэтми, ар къапи-
кIуэтакъым Мэзкуу и «Спар так»-м, 
«Локомотив»-м, «Мос к ва»-м, Санкт-
Петербург и «Зенит»-м, Къэзан и 
«Рубин»-м, Дон Iус Ростов и «Ростов»-
м, нэгъуэщIхэми я гъуащхьауэхэм 
икIи и джэгукIэм щытхъу иIэу пре-
мьер-лигэм хэтащ.

Налшык и «Спартак»-р къызэ-
рыунэхурэ (1959 гъэ) абы нэхъыбэ 
дыдэрэ джэгуахэм я гугъу пщIымэ, 
Къудей Леонид ящыщщ футболист 
нэхъыфI тIощIым. Псори зэхэту абы 
етIуанэ, япэ дивизионхэм, премьер-
лигэм Къэ бэрдей-Балъкъэрым и ко-
мандэхэм я фащэр щыгъыу зэIущIэ 
415-рэ щригъэкIуэкIащ икIи топ 29-рэ 
щыдигъэкIащ. Ар и щапхъэ нэсщ 
ущалъхуа щIыпIэр, укъызыхэкIа 

лъэпкъыр фIыуэ лъагъуным, абы и 
цIэр фIыкIэ гъэIуным. Ахърэтыр увы-
IэпIэ Алыхьым хуищI.

И къару илъыгъуэм джэгупIэ губ-
гъуэми гъащIэми щапхъэ нэсу щаIа, 
иужь илъэс тIощIым гупыр зы хуеину 
псомкIи къызэзыгъэпэщу щыта я 
 администратор Къудей Леонид фэ-
еплъ хуащI икIи зэрыщыгъуэм и 
щыхьэту я фащэхэм и бгъэгум и 
сурэтыр тету зэIущIэм къихьа «Спар-
так-Налшы кым» и нобэрей футбо-
листхэм я къару псори ирахьэлIащ 
текIуэныгъэ зыIэрагъэхьэ ным.

Пэжщ, джэгум и япэ Iыхьэм абыхэм 
бжыгъэр къахузэIухакъым, Хасавюрт 
къикIахэм лъэщу зыкъызэрагъэбы-
дэ кIам къыхэкIыу. Загъэпсэхуу къи-
хьэжа иужькIэщ зыкъы щыкъуахыпар. 
КъахыхьагъащIэ Гирзишев Темер-
лан, зэрыщIадзэжу хэгъэрейхэр япэ 
иригъэщащ икIи адэкIэ нэхъ джэгу-
гъуафIэ хъуащ, хьэщIэхэм я зы-
хъумэжыныгъэр къызэрытIэсхъам 
къы хэ кIыу.

АдэкIэ зэман кIэщIым къриубыдэу 
гупым и капитан Хьэшыр Аланрэ 
куэдкIэ щыгугъыу мы гъэм зыха-
гъэхьа гъуащхьауэ Ибрагимов Маго-
медрэ бжыгъэр 3:0-м нагъэсащ. Ахэр 
къыхэжаныкIащ 62-нэ, 65-нэ дакъи-
къэхэм. 

ПсынщIэ дыдэу «Победа»-м зы топ 
налшыкдэсхэм къы худагъэкIыжащ. 
АрщхьэкIэ Гирзишевым кIэух бжы-
гъэр 4:1-м нигъэсащ. 

Апхуэдэ щIыкIэкIэ «Спартак-Нал-
шыкым» зыIэригъэ хьащ Къудей 
 Леонид фэеплъ хуащIа текIуэныгъэ 
дахэр. Абы иужькIэ ди щIалэхэм зэ-
хьэ зэхуэм бжьыпэр щаубыдащ, езы-
хэ ми хуэдэу пэщIэдзэ джэгугъуитIми 
 щы текIуахэм еплъытмэ я хьэрхуэрэ-
гъухэм худагъэкIа топхэмрэ къыхуда-
гъэкIахэмрэ зэрызэ хущытыр зэрынэ-
хъыфIым къыхэкIыу. Дыщогугъ адэ-
кIи дэрэжэгъуэ Къэбэрдей- Балъ-
къэрым футболым щыдихьэххэм 
ира тыну.

Иджы фыщыдгъэгъуэзэнщ Урысей 
Федерацэм футболымкIэ и етIуанэ 
лигэм и «Б» дивизионым и Япэ гупым 
ще кIуэкI зэхьэзэхуэм и зи чэзу джэгу-
гъуэм кърикIуа бжыгъэхэм: «Рубин» 
(Ялтэ) - «Шахтёр» (Донецк) - 0:2, ПСК 
(Первореченскэ) - «Заря» (Луганск) - 
3:2, «Кызылташ» (Кърым) - «Чайка-
М» (Песчанокопскэ) - 2:0, «Нарт» 
(Черкесск) - «Нефтяник» (Избербаш) 
- 5:0, «Астрахань» (Астрахань) - 
 «Ангушт» (Нэзрэн) - 0:1, «Севасто-
поль» (Се вастополь) - «Ростов-2» 
(Дон Iус Ростов) - 2:1, «Дружба» 
(Мейкъуапэ) - «Динамо-2» (Мэхъэч-
къалэ) - 2:1.

Мэлыжьыхьым и 11-м къы кIэ-
лъыкIуэ джэгугъуэр зэхэтынущ. А ма-
хуэм «Спартак-Налшыкыр» Песчано  -
копскэ къутырым абы и «Чайка-М» ко-
мандэм щыIу щIэ нущ.

ХЬЭТАУ  Ислъам.

Урысей Федерацэм футболымкIэ и етIуанэ лигэм и «Б» дивизионым и
Япэ гупым зэхьэзэхуэр зэрыщекIуэкIыр

0
0
0
0
0
0
0
0
0
0
0
0
0

Т.

6-1
6-2
3-0
2-0
5-1
5-4
2-1
5-5
3-3
2-2
1-2
2-6
0-3
0-3
1-5
2-7

О.

6
6
6
6
3
3
3
3
3
3
3
3
0
0
0
0

ФI.

0
0
0
0
1
1
1
1
1
1
1
1
2
2
2
2

Командэхэр

«Спартак-Налшык»
«Севастополь»
«Кызылташ»
«Ангушт»
«Нарт»
«Ростов-2»
«Шахтёр»
ПСК
«Дружба»
«Динамо-2» Мх
«Рубин»
«Нефтяник»
«Чайка-М»
«Астрахань»
«Победа»
«Заря»

1.
2.
3.
4.
5.
6.
7.
8.
9.
10.
11.
12.
13.
14.
15.
16.

Къудей Леонид фэеплъ
  хуащIа зэIущIэ

ДзюдомкIэ Европэм и чем-
пионату мы гъэм мэлы-
жьыхьым и 16 - 19-хэм Гру-
зием и къалащхьэ Тбилиси 
щекIуэкIынум зыхуагъэ хьэ-
зыру Урысей Федерацэм и 
командэ нэхъыщхьэр мы ма-
хуэхэм щыIэщ Къэбэрдей-
Балъкъэрым и Кэнжэ къуа-
жэм дэт «Пять колец» спорт 
академием. Мыбы къри-
хьэлIащ ди къэралым и бэ-
накIуэ нэхъ лъэщ дыдэ 
цIыхухъухэри цIыхубзхэри.

КОМАНДЭМ и тренер нэ-
хъыжь, Олимп джэгухэм я 
чемпион Галстян Арсен жиIащ 
европей чемпионатым зыхуа-
гъэхьэзыру ирагъэкIуэкI зэ-
хуэс хэм я иужьрей дыдэ Iы-
хьэр Налшык щрагъэкIуэкIы-
ну къыщIыхахар:

«Дэ къэтлъытащ базэ 
 хъарзынэ мыбы зэриIэр, ды-
зыхуей-дызыхуэфIхэмкIэ ды-
зэ пэщу, ди унэжь дыщыIэж 
хуэдэу, Европэм и чемпина-
тым мыбдеж зэрызыщыхуэд-
гъэхьэзырыфынур. Налшык 
къалэр псоми фIыуэ ялъагъу, 
ди спортсменхэми тренерхэ-
ми я нэхъыбэр Къэбэрдей- 
Балъкъэрым щыщщ». 

Апхуэдуи абы къыхигъэ-
щащ, зыхуагъэувыжа планым 
тету, мазэ къэс зэрылажьэхэр. 
Иджыпсту тренировкэхэм 
 хагъэкIащ къарум хэгъэхъуэ-
ным хуэгъэпса Iэмалхэр, нэ-
хъыбэу зэгугъухэр я псынщIа-
гъэмрэ бэшэчагъымрэ зе-
гъэу жьынырщ. Чемпионатым 
нэхъ гъунэгъу хуэхъуху гугъу-
ехьым пыщIа зыгъэсэны-
гъэхэр нэхъ мащIэ ящI. Но-

бэкIэ, спортсмен 90 Налшык 
щызэхуэсащ.

«Ди мурадхэр къыдэхъу-
лIэмэ, мы гъэм и фокIадэм 
иджыри зэ къытедгъэзэжын-
кIэ хъунущ, дунейпсо чемпио-
натым зыхуэдгъэхьэзырыну», - 
къыдыщIигъужащ трене рым.

ХьэщIэхэм я гъусэу Налшык 
щыIащ УФ-м и командэ къыхэ-
хам и тренер нэхъыжь, Олимп 
джэгухэм я призер Тау Хьэсэн-
бий. 

«Сэ срогушхуэ икIи сропагэ 
къэралым и командэ нэхъы-
щхьэм ди республикэм зэры-
зыщигъасэм. БэнакIуэ нэхъ 
лъэщ дыдэхэр къэкIуащ 
мыбы. Нэгъабэ екIуэкIа евро-
пей чемпионатым гупхэм я зэ-

пеуэм япэ увыпIэр къыщыт-
хьауэ щытащ. Шэч къытес-
хьэркъым мы гъэми ар абы-
хэм зэрызыIэрагъэхьэнум», 
- жиIащ абы. 

Дуней псоми Европэми я 
чемпион Арбузов Тимур ди 
республикэр и хамэкъым: ар 
щеджащ КъБКъУ-м и педаго-
гикэ къудамэм, езыр Ставро-
поль щIыналъэм щыщщ. 

«Сэ иджыпсту си къалэн, 
плъапIэ нэхъыщхьэу щытыр 
европей чемпионатым сыхуэ-
хьэзыру сыпежьэнырщ. Лэ-
жьы гъэ нэхъыщхьэхэр зэфIэ-
кIащ, къэнэжар - зыгуэр 
тIэкIухэр гъэзэкIуэжынырщ. 
ЗэIущIэхэр хьэлъэу щытынущ, 
ахэр тыншынкIэ сыгугъэр-

къым. Дыщэ медаль къы зэ-
рысхьыным сыхущIэкъунущ.

Тренерхэм я планым дытету 
псори долажьэ икIи абы деба-
къуэркъым. Сыт хуэдэ зэфIэ-
кIыфIхэр, ехъулIэныгъэхэр 
спорт сменым имыIами, псом 
япэ идгъэщыр жыIэдаIуэу 
щы тынымрэ Iэдэбагъым-
рэщ», - жиIащ Арбузов Тимур. 

Къэбэрдей-Балъкъэрыр 
иужьрей илъэсхэм зэрыгуш-
хуэ бэнакIуэ, УФ-м спортым-
кIэ щIыхь зиIэ и мастер цIэ 
 лъапIэр иджыблагъэ къызы-
хуагъэфэща Блий Iэюб жиIащ 
«Пять колец» спорт академи-
ем щилъэгъуахэм хьэщыкъ 
зэращIар.

«Пэжыр жыпIэмэ, си гугъа-

къым апхуэдэ зэфIэкIхэр иIэу, 
сыт и лъэныкъуэкIи зэпэщщ. 
Зэхьэзэхуэ инхэм уи унэ 
ущыIэу захуэбгъэхьэзырыныр 
куэдкIэ нэхъ тыншщ икIи 
гупсэхущ. Иджыпсту псом нэ-
хърэ нэхъыщхьэр, зыгъэсэны-
гъэхэм фэбжь хэдмыхынырщ, 
ди хьэлъагъым хэдгъэщIы-
нырщ», - къыддогуашэ Блийр.

 Iэюб езыр иджы екIуэкIыну 
чемпионатым кIуэнукъым - 
дегъэху, и къалэныр - адрей 
щIалэхэм ядэIэпыкъунырщ, 
зэхьэзэхуэм ахэр хуэхьэ-
гъэзырынырщ. 

Осетие Ищхъэрэ - Аланием 
и бэнакIуэ цIэрыIуэ, Олимп 
джэгухэм домбеякъ медаль 
къыщызыхьа Таймазовэ Ма-
динэ жиIащ и унэ хуэдэу Нал-
шык къалэм зэрыщыIэр.

«ИкъукIэ гуапэу къыщытIу-
щIащ. МахуитI хъуауэ аращ 
дызэрыщыIэри, гухэхъуэрэ 
дэрэжэгъуэу дгъуэтар зыхуэ-
дизыр, пхужымыIэнщ. 

Дэтхэнэ зы спортсменми и 
плъапIэр дыщэ медалщ. 
Укъы зэмыплъэкIыу икIи узы-
щымысхьыжу улэжьынырщ 
абы и шэсыпIэр», - жиIащ осе-
тин бзылъхугъэм. 

«Пять колец» спорт акаде-
мием щрагъэкIуэкI зэхуэсыр 
зэрызэфIэкIыу, УФ-м и коман-
дэ нэхъыщхьэр Тбилиси лъэ-
тэнущ. Я мурадхэр къе хъу-
лIэну ди гуапэщ. 

Европэм и чемпионатым 
хэтынущ къэрал 46-м я 
спортсмену 419-рэ, абы щыщу 
236-р щIалэу, 183-р бзылъху-
гъэу икIи медаль комплекту 
14-м ахэр щIэбэнынущ. 

ХЬЭЩЫКЪУЕЙ  Олег.

Налшык  къыщрагъэблагъэ

бэкIэ спортсмен 90 Налшык пеуэм япэ увыпIэр къыщыт- къым Дыщэ медаль къызэ-

Хьэ хьэулейхэм ядэIэпыкъуным 
теухуауэ цIыхухэр зэпсэлъэн зэ-
рыщIадзэу, Iэмал имыIэу ар псалъэ-
макъым хуокIуэ. Къапщтэмэ, цIыху-
ра, хьэмэрэ псэущхьэра нэхъ узыте-
гузэвыхьын хуейр жыпIэу, упщIэр 
бгъэувынри тэмэмкъым, тIум щы-
гъуэми ар цIыхугъэм хуокIуэж. 

УНЭ зимыIэ джэдухэм е екIуэлIа-
пIэншэ хьэхэм зэрадэIэпыкъум жыла-
гъуэр жэуаплыныгъэм хуегъасэ. 
Къаруун шэхэмрэ къыщхьэщыжын 
 зимыIэхэмрэ дыхуэсакъыфу  зы щед-
 гъасэкIэ, зэрыжытIауэ, цIыху ирехъу, 
хьэкIэкхъуэкIэу щрети, зым адрейм 
зыщIигъэкъуэныр ди гъащIэм щыщ 
Iыхьэ мэхъу.

ЖыхуэтIэм и щапхъэу, «Альтаир» 
урыс географие зэгухьэныгъэм и 
ЩIалэгъуалэ клубым хэтхэр иджы-
благъэ щыIащ «Четыре лапы» рес-
публикэ псапащIэ IуэхущIапIэм и 
екIуэлIапIэм икIи хьэщхэр зэлъыIу-
хынымрэ якIэ лъы плъынымкIэ зыщIа-
гъэкъуащ.

А махуэм абыхэм хьэхэр ягъэшхащ, 
удзыжьхэмрэ къуацэ-чыцэхэмрэ да-
шащ, я «ныбжьэгъущIэхэм» ядэджэ-
гуащ. IуэхущIапIэм и волонтер Аль-
Сайг Алие зэрыжиIэмкIэ, IуэхущIапIэр 
2024 гъэ лъандэрэ мэлажьэ икIи нобэ 
абы хьи 100-м щIигъу щаIыгъщ. Псэу-
щхьэ псоми узыфэхэм зэрыпэщIэт 
 хущхъуэ халъхьащ, чипхэмрэ паспор-
тхэмрэ яIэщ. IуэхущIапIэм волонтёр-
хэр жыджэру къыдоIэпыкъу хьэхэр 
уна гъуэхэм кърагъэщтэнымкIэ. 

«Ди IуэхущIапIэр зэрыщыIэ зэма-
ным къриубыдэу, хьэ хьэулей куэдым 
хущхъуэ етхьэлIащ, куэдым къэзы-
щтэн унагъуэ къахуэдгъуэтащ. Дэ 
цIыху гумызагъэхэм я дэIэпы къу-
ныгъэкIэ дылажьэу аращ, мылъку 
хэкIыпIэ диIэкъыми. Аращи, ди деж-
кIэ мыхьэнэшхуэ иIэщ ахъшэкIэ, Iус-
кIэ зыкъызэрытщIагъакъуэм, мы щIы-
пIэр дгъэкъэбзэнымкIэ къызэрыд-
дэIэпыкъум», - жеIэ Алие.

Языныкъуэ хьэхэр я ныбжьым, я 
узыфэхэм елъытауэ мыбдеж щаIы-
гъщ, абыхэм волонтёрхэр якIэлъоплъ.

БАГЪЭТЫР  Луизэ.

ГущIэгъу
хуэныкъуэхэр

Бэдрэжаныр я куэдщ
2025 гъэм Къэбэрдей-Балъкъэрым и 

мэкъу мэш, фермер, уней IуэхущIа-
пIэхэмрэ уна гъуэхэмрэ бэдрэжану къа-
гъэкIащ (губгъуэхэми хуабэщхэми 
къыщагъэхъуар зэхэту) тонн мин 266,7-
рэ икIи абы ипэ ита илъэсым нэхърэ 
проценти 8-кIэ нэхъыбэщ ар. 

РЕСПУБЛИКЭМ хадэхэкIыу щызэщIа-
къуэжым и процент 57-р бэдрэжаным 
еубыд. Къэдгъэ лъагъуэмэ, хадэхэкIыу 
псори зэхэту тонн мин 466,8-рэ ди щIына-
лъэм къыщрахьэлIэжащ нэгъабэ. 2024 

гъэм яхузэфIэкIам нэхърэ процент 1,2-
кIэ ари нэхъыбэщ. 

Мэкъумэш къэкIыгъэхэм ящыщу 
бэдрэжаным  гулъытэ нэхъыбэ  ират, губ-
гъуэхэми хуабэщхэми къыщагъэкIахэм я 
куэдагъым илъэс къэс зэрыхэхъуэм 
щхьэкIэ. 

 

Къэбыстэри адрей
хадэхэкIхэри яхуобагъуэ

Республикэм и мэкъумэшыщIэхэм 
къэбыс тэу тонн мин 47,2-рэ кърахьэлIэ-
жащ нэгъабэ е 2024 гъэм щыIа бжы-
гъэхэм нэхърэ процент 45-кIэ нэхъыбэ. 

КЪЭБЫСТЭ пасэр  Къэбэрдей-Балъ-
къэрым и щIыналъэ псоми щащIэ, ауэ 
нэхъыбэу абы  щегугъур Май (тонн мин 12-
м нэблагъэ), Прохладнэ (тонн мин 11,3-
рэ), Iуащхьэмахуэ (тонн мини 7-м нэбла-
гъэ), Шэрэдж (тонн мини 5,8-рэ) район-
хэрщ. А къэкIыгъэм щыщу КъБР-м 
къыщрахьэлIэжым и процент 75-м щIи-
гъур а плIым къалъос.

Къэбгъэлъагъуэмэ, къэбыстэр нэ-
хъыбэу зы щIэр унагъуэхэрщ: псори зэхэту 
кърахьэлIэжым щыщу тонн мин 30,7-р 

абыхэм яIыгъщ е процент 65-р. 
Мыдрейуэ, джэш хъурейуэ нэгъабэ 

зэщIа къуэжар проценти 8-кIэ нэхъыбэщ 
абы ипэ ита илъэсым щыIа бжыгъэхэм 
елъытауэ е тонн мин 17,2-рэ хъуащ. Хуа-
бэщым къыщагъэкIа нащэм и куэдагъми 
проценти 2-кIэ хагъэхъуащ икIи тонн ми-
ни 6-м ар нызэрыхьэсащ. БжьынымкIэ, 
бжьы ныхумкIэ, жэгундэмкIэ бжыгъэ 
хъарзы нэ хэр щыIэщ. 

Ахэр псори щыхьэт тохъуэ республикэм 
и мэкъумэш IэнатIэм шэщIауэ зэрызиу-
жьымрэ хадэхэкIым и куэдагъым илъэс 
къэс зэрыхэхъуэ зэпытымрэ.

БЭВЫКЪУЭ  Алыдж.
Бэдрэжаныр я куэдщ

Бахъсэн къалэм дэт курыт еджапIэ        
№5-м мэлыжьыхьым и 3-м щекIуэкIащ 
 КъБР-м и япэ президенту щыта КIуэкIуэ 
Валерэ къызэралъхурэ илъэс 85-рэ 
зэрырикъум теухуа фэеплъ пшыхь. Ар 
къызэрагъэпэщат Болэт Ланэ зи уна-
фэщI, зи гугъу тщIы курыт еджапIэмрэ 
«Росдетцентр»-м Бахъсэн къалэ окру-
гым щиIэ къудамэмрэ. 

ПШЫХЬЫМ кърихьэлIат Бахъсэн къалэ 
округым и Iэтащхьэм и япэ къуэдзэ Архъа-
гъэ Зухра, Бахъсэн къалэ округым егъэ-
джэ  ныгъэмкIэ и департаментым и уна-
фэщI Борэн Маринэ, тхыдэ щIэныгъэхэм-
кIэ кандидат, Бахъсэн къалэ округым и Iэ-
тащхьэм и чэнджэщэгъу Зеущэ Хьэмид, 
 КъБР-м щIыхь зиIэ и журналист, КIуэкIуэ 
Валерэ и пресс-секретару щыта Къудей 
Владимир, курыт еджапIэм къыщыдеджа, 
и ныбжьэгъу пэжу щыта ЛIыгуащIэ Хъа-
лиф, ЩIэныгъэхэмкIэ Дунейпсо Адыгэ 
академием хэт корреспондент, тхакIуэ, 
журналист, «Адыгэ псалъэ» газетым и лэ-
жьакIуэ Фырэ-Къаныкъуэ Анфисэ, Бахъ-
сэн къалэ округым и Ветеранхэм я зэгу-
хьэныгъэм и унафэщI Абазэ Хъусен, ку -
рыт еджапIэхэм я унафэщIхэр, нэгъуэщI-
хэри. 

- КIуэкIуэ Валерэ утепсэлъыхьыну 
 гугъущ. Ар цIыхушхуэу, акъылыфIэу, ха-
хуэу щытащ. Дэ абы дыдэлэжьащ, ды-
къызэдэгъуэгурыкIуащ. ЦIыхухэр фIы уэ 
илъагъурт, щIалэгъуалэм гулъы тэшхуэ 
яхуищIырт. Ар дунейм щехыжам щыгъуэ, 
Валерэ зыцIыхуа псоми хуабжьу къы-
дэхьэлъэкIащ. А гуауэр нобэр къыздэсым 
зыхыдощIэ. Валерэ Урысейм и политик нэ-
хъ лъэрызехьэ дыдэхэм ящыщу щытащ 
жыпIэмэ, ущыуэнукъым. Ар ди тхыдэм 
къыхэнащ къэралым и зэхэ зэры хьыгъуэ 
дыдэм къызыхэкIа лъэпкъым  гъуазэ хуэ-
хъуу, мамырыгъэр зыхъумэфа, щIына-
лъэм зезыгъэIэта, зезыгъэужьа унафэ-
щIышхуэу. Нобэ мыбдеж дыщIы зэхуэсар 
ар дигу къэдгъэкIыжын, и гъащIэмрэ 
лэжьыгъэмрэ иджыри зэ дриплъэжу, дерс 
гуэр хэтхын папщIэщи, кърихьэлIа псоми 
фIыщIэ фхузощI, - жиIащ  Зеущэ Хьэ -     
мид. 

ЗэIущIэм щытепсэлъыхьащ КIуэкIуэ Ва-
лерэ и политикэ лэжьыгъэмрэ 1990 гъэхэм 
къэралыр зыхэта зэрыхьзэрийм щIына-

лъэр бэIутIэIуншэу хэшынымкIэ хузэфIэ-
кIамрэ.

Апхуэдэу, КIуэкIуэ Валерэ РСФСР-м и 
цIыхубэ депутатхэм я советым, Конститу-
цэмкIэ комиссэм хэтащ, Куржы-Абхъаз за-
уэм и гуащIэгъуэмрэ ди щIыналъэ оппози-
цэм я зыкъэIэтыгъуэмрэ президенту хах-
ри, бжьыпэр иубыдащ 1992 гъэм. УнафэщI 
къалэныр екIуу къызэрехъулIэм и щыхьэтт 
ар 1997 гъэм етIуанэ пIалъэкIи зэрыхахы-
жар. 

- Къэралым и щэщэжыгъуэм щIына-
лъэм и президенту утеувэу цIыхухэр ма-
мырыгъэм, шыIэныгъэм, зэгурыIуэны-
гъэм къыхуебджэну, экономикэмрэ поли-
тикэмрэ зэтебублэжыну гугъущ. ИкIи абы 
утегушхуэу уеувэлIэныр лIыгъэмрэ ха-
хуагъэмрэ я щхьэж къакIуэ гуэрщ. Зэман 
хьэлъэм уи лъэпкъым гъуазэ ухуэхъуу, 
 лъагъуэ пэжым тумыгъэкIыныр жэуап-
лыныгъэшхуэщ икIи КIуэкIуэ Валерэ щIыхь 
пылъу игъэзэщIащ и пщэ къыдэхуа къалэн 
мытыншхэр. Ар цIыху щэджащэу, политик 
зэчиифIэу щытащ. Нобэ мамырыгъэр ди 
гъуазэу дыпсэуми, абыкIэ псыпэхэш хъуа 
ди япэ Президентырщ фIыщIэр зейр. Сэ 
сропагэ икIи срогушхуэ абы сэрэ зы къуа-
жэ дыкъызэрыдэкIам. ФIыщIэ хуэсщIыну 
сыхуейт мы зэIущIэр къызэзыгъэпэща-
хэм, щIэблэр хэкупсэу гъэсэным, ди блэ-
кIам щыгъэгъуэзэным папщIэ лэжьыгъэш-
хуэ зэфIэзых егъэджакIуэхэмрэ унафэщI-
хэмрэ. Нобэрей зэIущIэр ягъэдахэ мы 
курыт еджапIэм щIэс ныбжьыщIэхэм я Iэ-
дакъэщIэкI сурэтхэм. Гъуазджэр лъабжьэ 
пщIыуэ щIэблэр тхыдэм щыбгъэгъуэзэныр 
Iуэхушхуэщ, IэмалыфIщ. Фи IэщIагъэм и 
хъер флъагъуу тхьэм куэдрэ узыншэу фи-
гъэлажьэ, - захуигъэзащ Фырэ-Къаны-
къуэ Анфисэ зэIущIэм кърихьэлIахэмрэ ар 
къызэзыгъэпэщахэмрэ. 

«Лъэпкъым ухуэлэжьэным нэхъ насып 
щыIэкъым» жызыIа КIуэкIуэ Валерэ хуэуса, 
Бахъсэн къалэ округым и курыт еджапIэ 
№2-м и унафэщI Нэгъуей Ахьмэд,  УФ-м 
егъэджэныгъэмкIэ щIыхь зиIэ и лэ жьа кIуэ, 
усакIуэ Мэржэхъу ФатIимэ, адыгэ  бзэмрэ 
литературэмкIэ егъэджа кIуэ хэу Быф Еле-
нэ, Балъкъыз-Бещто Фаридэ, Лосэн Хьэу-
жан сымэ къеджащ я IэдакъэщIэкIхэм.

ЗэIущIэр уэрэдрэ къафэкIэ ягъэдэхащ 
курыт еджапIэм щIэс ныбжьыщIэхэм. 

ТАМБИЙ  Гуащэмахуэ. 

Пшыхь

«Лъэпкъым ухуэлэжьэным
нэхъ насып щыIэкъым»

лъэпкъыр фIыуэ лъагъуным абы и Апхуэдэ щIыкIэкIэ «Спартак-Нал-


